
ғылымдарының докторы                                                     А.Т. Қапаева

КІРІСПЕ

Зерттеу жұмысының жалпы сипаттамасы.  Диссертация жұмысы Орта Азиядағы қазақтардың   қоныстану тарихының кезеңдері мен бөгде ортада қалыптастырған этникалық және этномәдени үдерісіндегі дәстүрлі мәдениеттің сақталуы мен этнографиялық ерекшеліктеріндегі өзекті мәселелерге арналған.
Зерттеу тақырыбының өзектілігі. Қазақстан Республикасы ұлттық идеяны қалыптастыру мақсатында шет елдердегі қандастарымыздың этникалық тарихын, дәстүрлі мәдениетінің сақталуын, өзгерісін, бөгде ортадағы этникалық және этномәдени үдерістерін  ғылыми талдауды маңызды міндет етіп қояды.  Елбасы Н.Ә. Назарбаев  Дүние жүзі қазақтарының ІІ құрылтайында жасаған баяндамасында: «Дүниеде қазақ деген ұлт біреу, демек оның ұлттық болмысы, салт-санасы, әдет-ғұрпы – барша қазаққа тән, оның ғажайып мол рухани қазынасы да – бөліп-жаруға жатпайтын ортақ байлық. Сондықтан сырттағы қазақтың әдебиеті, мәдениеті, өнері деген қолдан жасалатын шек-шекара болмауға тиіс. Тағдырдың жазуымен туған топырақтан шеттеп кетуге мәжбүр болған ата-бабаларымыз бен олардан тараған ұрпақ жасаған мол рухани қазынаны шашпай-төкпей жинап алуымыз, оны атажұртта және барша әлемге таныстыру аса маңызды шаруа»,- деп көрсетті (1, 8-б(.  Өзімізді танып білу, жоғымызды іздеу тек еліміз егемендігін алғаннан кейін ғана мүмкін болғандығы белгілі. Бүгіндегі әлемдік өркениет жағдайында болып жатқан түбегейлі қоғамдық-саяси, әлеуметтік-экономикалық және мәдени үдерістер Орта Азия аймағындағы елдерге де тікелей қатысты.  Себебі, сырттағы қазақтардың тарихи даму эволюциясы да, этникалық және этномәдени үдерістері де  қазақ этносының дамуының тұтас бір бөлігі. Олай болса, зерттеу аумағындағы жергілікті халықтар ықпалындағы қазақтардың қалыптастырған дәстүрлі мәдениетіндегі ерекшеліктерді, ұқсастықтарды сараптау этнология ғылымының өзекті мәселелерінің бірі болып саналады.

Әлемдегі диаспораның үлкен бір қауымын  қазақтар құрайтындығы белгілі. Өз республикасынан тыс, шет жерлер мен шет елдерге таралу жағынан да қазақтар алдыңғы орындарда тұр. Халқымыздың 5,5 миллионға жуығы төл ортадан жырақта өмір сүруде.  Соның ішінде саяси-экономикалық  құрылымы әртүрлі елдерде өз  қандастарынан бөлек ортада өмір сүріп отырған қазақтардың үлкен бір қауымын Орта Азиядағы қазақтар құрайды. Мәселен, 2000 ж. қарсаңында Өзбекстанда 990022, Түркіменстанда 98000, Қырғызстанда 42657, Тәжікстанда 2 мың қазақ болғандығын  көрсетеді (2(. Қандастарымыздың шет  жерлерге  таралу тарихы да баршамызға аян. ҚР президенті Н.Ә. Назарбаев қазақ халқының басынан өткізген қиын да ауыр тағдыры жөнінде былай дейді: «...өз жерімізде өзіміз қуғынға түстік. Мыңдаған жандар қырылып, мыңдаған жандар ата жұртын тастап кетуге мәжбүр болды. 1932-1933 жылдарда қазақ даласында болған адам айтса нанғысыз ашаршылық, 6 миллиондай халықтың 2,2 миллионы айдың күні аманында опат болғаны, сталиндік репрессия жылдарында аяулы да абзал азаматтарымыздың жойылғаны-большевизмнің бетіне басылар қара таңба, біздің ғасырлар бойы ұмытпайтын қасіретіміз»,- деп көрсетті (3, 8-б(. Тақырыптың өзектілігі міне, осы сырттағы қазақтардың төл Отанынан жырақта жүру себептерін және бөгде ортадағы дәстүрлі мәдениетінің сақталуы, жалғастылығы мен өзгерісін талдаумен   сипатталады.

Бөлек этникалық ортада өмір сүріп отырған барлық диаспораның атамекенінде мемлекеті бар, ол сол халықтың дамуының этникалық кеңістігі болып саналады. Сондықтан да  шет жерлерде төл ортадан бөлек өмір сүріп жатқан қандастарымыздың этникалық, мәдени-рухани дамуына мемлекетіміз бар мүмкіндігінше қамқорлық жасауда. Қазақстан Республикасы шетелдердегі отандастарды қолдаудың мемлекеттік бағдарламасын қабылдап, оларды мүмкіндігіне қарай елге қайтару не ұлттық сана сұранысына қарай жағдай жасауда.  Дүние  жүзі қазақтарының қауымдастығы да шетелдердегі қазақтармен байланыс жасауда маңызды іс-шаралар мен қызметтер етуде. Осыған байланысты  шет жерлерде тұрып жатқан қандастарымыздың да тұрмысын зерттеп, әлеуметтік-экономикалық және мәдени рухани тыныс тіршілігіндегі мәселелерді де талдап ұлт бірлігін нығайту тарихшы-этнографтардың бірден- бір міндеті. Сондықтанда шет жерлерде мекен етіп отырған қандастарымызды тарихи-этнографиялық тұрғыдан зерттеу ұлт бірлігін нығайтып, ұлтымыздың дамуына, жандануына ғана әкеліп қоймай басқа елдердің аз санды халыққа деген қатынас тәжірибесін анықтап, зерттеуге де мүмкіншілік береді. Шет елдердегі қазақтардардың этно-әлеуметтік мәселелері және этнографиялық болмысы бүгінгі күннің өзекті мәселелерінің бірі болып табылады. Себебі, шетте жүрген қандастарымыз қазақ этносының бір бөлігі, қазақ халқының тұтастығын, көздейтін болсақ, олардың дәстүрлі мәдениетімен  қазіргі жағдайдағы этномәдени үдерістеріндегі мәдени мұраларының сақталуы мен жалғастылығын зерделеу қажет. Сондай ақ шет жерлердегі  қандастарымызды тарихи-этнографиялық тұрғыдан зерттеу  олардың мәдени қажеттілік сұраныстарын қанағаттандырып қана қоймай, халқымыздың мәдени мұраларын жоғалтпай, қайта тірілтуге, жандандыруға, мәдениетіміздің озық үлгілерін насихаттауға мүмкіндік береді. Орта Азиядағы қазақтардың этникалық тарихын, этнографиялық ерекшелігін зерттеу халқымыздың тұтастығы мен этникалық бірлігін сақтауда өзекті тақырыптардың қатарына жатады. 
Мәселенің зерттелу деңгейі.  Қазақ диаспорасы тақырыбының ғылыми тұрғыдан зерттелуі ХХ ғ. 90 жылдарынан басталады. Дегенмен де,  Қазан төңкерісіне дейінгі және Кеңес өкіметі жылдарындағы жарық көрген тарихи-этнографиялық еңбектерде Орта Азия қазақтары жөніндегі мәліметтер кездеседі. Мәселен, Орта Азия қазақтарының ХІХ ғ. саны, этникалық құрылымы, тұрмысы мен мәдениеті жөнінде П. Паллас, И. Фальк А.И. Макшеев, П.И. Пашино, М.А.Терентьев, Ю.Я. Янсон,  Л.Ф. Костенко, А.В. Каульбарс, В.И. Масальскийдің т.б. еңбектерінен көптеген мағлұматтар алуға болады. Қазан төңкерісіне дейінгі Орта Азия халықтарының орналасу аумақтары, халқының саны, этникалық құрамы, шаруашылығы, мәдениеті жөніндегі мәліметтер әр жылдардағы «Материалы для статистики Туркестанского края», «Обзор Сырдарьинской области», «Обзор Семиреченской области», «Обзор Закаспийской области», т.б. басылымдарда жан-жақты беріледі. Сырдария облысы қазақтарының шаруашылығы А.К. Геинс, Н.А. Маев, И.И. Гейер, Н.Н.  Александров, Н. Дингельштет, т.б. еңбектерінде  берілсе, ХIХ ғ. ІІ жартысы мен ХХ ғ. бас кезеңінде қазақ отбасына байланысты жазылған этнографиялық материалдар  Н.И. Гродеков, Р. Карутц,  Ә. Диваевтың  еңбектерінен кездестіреміз. Кеңес өкіметінің алғашқы жылдарындағы мәліметтер «Сельское хозяйство в Туркестанском крае», «Отчет Сырдаринского экономического Совещания за 1921-1922 гг. хоз. год», т.б.  еңбектерде кездеседі. 
Кеңес өкіметінің алғашқы жылдарындағы Түркістан өлкесін аудандастырумен  байланысты қалыптасқан халықтардың сандық құрамы, этникалық аумақтары жөнінде Н.И. Балашев, «Материалы по районированию Узбекистана», И.И.  Зарубин, Н.Б. Архипов   т.б.   еңбектерінде баяндалса,  1924-1926 жж. Орта Азияның этникалық шекарасы  межелеу нәтижесі, оның халықтар дамуындағы орны Т.А. Жданко, Х.Т. Турсыновтың еңбектерінде  көрсетіледі. ХХ ғ. 30 жылдарында ұйымдасқан Хорезм археологиялық-этнографиялық кешенді экспедиция С.П. Толстовтың, Т.А. Жданконың басшылығымен ұзақ жылдар Хорезм аумағындағы өзбек, қарақалпақ, түрікмен және қазақтардың этнографиясын зерттеп, құнды мәліметтер қалдырды. Осы экспедицияның құрамында зерттеу жұмысын жүргізіп, Қарақалпақстан қазақтарының  тарихы мен этнографиясын және олардың қарым-қатынасын архив деректерімен далалық зерттеулер негізінде жазған У.Х. Шалекеновтың (4(,  Хиуа хандығындағы қазақтар мен қарақалпақтарды С.К. Камаловтың (5(, Өзбекстандағы халықтардың мәдениетін салыстырмалы қарауда К. Шаниязовтың (6(, аумақтағы қазақтардың сандық құрылымы жөніндегі мәліметтер Н.Е. Бекмаханованың (7(, т.б. еңбектерінде жан-жақты қарастырылады.  Жалпы, 1983–1984 жж. ҚазҰУ археология және этнология кафедрасы ұжымы алғаш рет т.ғ.д. профессор Ә.Т. Төлеубаевтың жетекшілігімен Орынбор, Астрахан облыстарындағы қазақтардан этнографиялық  материалдар жинақталған болатын, соның негізінде 13 баспа табақ ғылыми есеп пен монография жазылды.

Тікелей тақырыппен байланысты Орта Азиядағы халықтардың саны, этникалық құрамы, өсу, кему динамикасы Х. Салимовтың, И.Р. Муляджановтың, т.б. еңбектерінде қарастырылады. Түркіменстандағы қазақтар жөніндегі мәліметтерді Ш. Кадыров, М.Г. Гапуров, А. Оразов, т.б. еңбектерінен, Қырғызстандағы халықтардың этникалық сандық құрылымы жөнінде К.К. Кронгардтың  , А.С. Кочкуновтың,  В.С. Желоховцева, т.б. еңбектерінен алдық.  Сол сияқты Н.А. Ахмадиевтің, Т. Мирхаликовтың, т.б. еңбектерінен Тәжікстандағы қазақтар жөнінде мәліметтер алынды. Тәуелсіздікке қол жеткізген Қазақстан үшін қазақ диаспорасы мәселесі тек 1991 жылдан бастап ғылыми проблема ретінде қазақ диаспорасының қазіргі жағдайы мен болашағы жөнінде мәселелер көтеріле бастады. Соның бірі 1999 жылы 14 қыркүйекте өткен Дүние жүзі қазақтарының қауымдастығы, Ұлттық Ғылым академиясының  Ш. Уәлиханов атындағы тарих және этнология институтының ұйымдастыруымен «Қазақ диаспорасы тарихын зерттеудің келелі мәселелері» атты ғылыми тәжірибе конференциясында да диаспора мен оралмандардың саяси әлеуметтік жағдайы және рухани мәдениетін насихаттау жөнінде көптеген келелі ұсыныстар айтылды. М.Қ Қозыбаев Қазақ диаспорасының тарихын зерттеудің келелі мәселелері атты ғылыми-практикалық конференцияда жасалған баяндамада: «Ғылымның диаспорология деген ұғымы қалыптасты. Біз біртұтас ұлт, халық боламыз десек ғылымның сол саласын әлі де зерттей түсуіміз керек» – деп атап көрсетті (8(. Отандық тарихшылардың ішінде қазақ халқының сандық құрылымын салыстырмалы түрде қарауда М.Х. Асылбековтың, біздің зерттеу жұмысымыздың кейбір тұстарын ашуда С. Мадуановтың, У.Х. Шалекенов пен М.У. Шалекеновтың және т.б. еңбектерінде  жергілікті халықтар арасындағы өзара байланыс пен ықпалдылық мәселелері қарастырылды. Қазақ диаспорасын теориялық-әдіснамалық тұрғыда талдап, алыс шет елдік отандастарымыз жөнінде келелі тұжырымдар жасаған белгілі ғалым Г.М. Меңдіқұлованың еңбектерінің маңызының жоғары екендігін айта кеткеніміз жөн (9(. Шет жерлердегі қандастарымыздың тарихы мен этнографиясы жөнінде көптеген ғалымдарымыз қалам тартты. Мәселен, Алтай қазақтарының этникалық тарихы жөнінде белгілі ғалым, этнолог-антрополог О. Смағұлов, Монғолиядағы қазақтардың тарихы мен этнографиясы жөнінде ғалым З. Қинаятұлы, қазақ-қытай қарым қатынастары жөнінде Н. Мұхамедханұлы  т.б. Орта Азиядағы қазақтардың материалдық мәдениетін салыстырмалы түрде зерттеуде арқау болған Н. Алимбай, Х. Арғынбаев,  М. Мұқановтың (10(, қазақ халқының баспана құрылыстарын Орта Азия халықтарымен салыстыра зерттеуде белгілі ғалым С. Жолдасбаевтың еңбектері құнды (11(. Аумақтағы қазақтардың отбасы және отбасылық қатынастарындағы әдет ғұрып, салт дәстүрлерін зерттеуде Х. Арғынбаевтың (12(, Ә.Т. Төлеубаевтың (13( еңбектерін негізге алсақ, қазақтың қоныстары, ғұрыптық кешендері жөнінде түрікмен, қарақалпақ халықтарымен салыстыра талдап, зерттеген археолог-этнограф С. Әжіғалидың (14( еңбектерінің  орны ерекше. Сондай ақ Маңқыстау қазақтарын зерттеген Ү. Қыдыралиннің (15(, қазақ этнографиясын аумақтық салыстыруда Ж. Артықбаевтың (16(, қазақ қолөнерінің Орта Азия халықтарымен ұқсастығы мен ерекшелігін зерттеуде Ш. Тохтабаеваның (17(, Н. Шаханованың (18(, Р. Мустафинаның (19(, т.б. еңбектері де жұмысымыздың кейбір тұстарын айқындауда арқау болды. Диссертациямыздың Өзбекстандағы қазақтарға байланысты тарихи  жағын зерттеуде К.И. Кобыландиннің (20( еңбектерінің маңыздылығын атап көрсеткіміз келеді. Соңғы кезеңдерде сырттағы қазақтарды тарихи –этнографиялық тұрғыдан кешенді түрде зерттеуде Ш. Уәлиханов атындағы тарих және этнология институты ғалымдарының Өзбекстан мен Қарақалпақстанға, Монғолияға жүргізген кешенді экспедицияларының маңызы зор.
Зерттеудің деректік негіздері. Зерттеу жұмысының деректік негіздерін әр кезеңдердегі санақтар мен статистикалық жылнамалар, материалдар,  мемлекет қаулылары мен көші-қон агенттігі, далалық материалдар мен архив құжаттары құрайды.

Деректік материалдардың бір тобын әр жылдардағы санақтар мен статистикалық мәліметтер құрайды. Оған: «Материалы для статистики Туркестанского края», «Статистический ежегодник 1917–1923 гг.», «Хозяйственный план Туркреспублики на 1923–1924 гг.», 1917, 1920 жж. Бүкілресейлік халық санақтары, 1926, 1936, 1939, 1959, 1970, 1979, 1989 жж. Бүкілодақтық халық санақтары,  ҚР статистикалық агенттігі. 1999 ж. халық санағының қорытындысы, ҚР, Өзбекстан, Қырғызстан Республикалары статистикалық агенттігіктерінен, т.б.алынған материалдар енеді. 
Зерттеудегі деректік материалдардың екінші бір тобын 1992 ж., 2002 жж. Дүниежүзі қазақтарының құрылтайы материалдары, Қазақ диаспорасы көші-қон жөніндегі мемлекет қаулылары мен көші-қон агенттігінің статистикалық материалдары құрайды.

Деректердің үшінші бір бөлігін 1990–1993 жж. Ташкент, Жызақ, Сырдария, Науай облыстарынан, 1999–2003, 2004–2005 жж. автордың Қырғызстан, Өзбекстан, Қарақалпақстан, Түркіменстандағы қазақтар арасына барып, 150-ден аса информаторлардан жинаған материалдары құрайды. Алынған материалдар қазақ диаспорасының этнографиясы жергілікті халықтардың дәстүрлі мәдениетімен салыстырыла отырып, жинақталған.

Жұмыстың ең бір өзекті жағын ашуда және қазақтардың қалыптасуы мен қоныстану тарихын айқындайтын, нақты мағлұматтарды Өзбекстанның Орталық Мемлекеттік архиві, Қырғызстанның Орталық Мемлекеттік архивінен, т.б. және аталған елдердегі Ұлттық кітапхана сирек қоры материалдары құрайды. Мәселен, Орта Азия республикаларының шекарасын нақтылау жөніндегі деректерді ӨРОМА  Р-1 қор, 707-істе, шекаралас жерлердегі даулы территорияларды реттеу мен Ташкент уезінің Ниазбек, Зеңгіата, Болат болыстығына қатысты шекара мәселесі осы қордың 704 ісінде, қарастырылса, р-39, 2-тізбе, 454- істегі (құпия құжат)  құжатта этникалық шекаралардың Қауыншы станциясының қалай бөлінгендігі жөнінде деректер беріледі.  ӨРОМА 17-қор, 1-тізбе, 335–істе  және 860-істе Мырзашөл уезі қазақтарының жерін Грузияға жалға беруі қаралса, 1-қор, 4- тізбе, 1380-істе Ташкент және Наманган уездерінің шекарасында жайылым жерлерге байланысты деректерден юз этникалық тобы жөнінде мәліметтер білеміз.

Орта Азиядағы қазақтардың дәстүрлі шаруашылығы егіншілік, мал шаруашылығындағы олардың үлес салмағы арақатынасын көрсететін деректер ӨРОМА алынған 25-қор, 1-тізбе, 1717-істе,  ӨРОМА 20-қор, 1- тізбе, 5-істе, осы қордың 6-ісінде, Красноводскідегі адай қазақтары мен түрікмен иомудтардың мал шаруашылығындағы айырмашылықтарды көрсетеді. ӨРОМА 86-қор, 1-тізбе, 2150-іспен ӨРОМА 12-қор, 1-тізбе, 9-істе қазақтармен түркімендердің көші-қоны, жайылым жерлерге байланысты екі халықтың арасындағы қақтығыс жөніндегі мәліметтер мен қоса мал саны жөніндегі мәліметтерді сараласақ, р-29, 3-тізбе, 1612-істе Түркреспубликасының егіншілігі мен мал шаруашылығы жөніндегі деректерді де кездестіруге болады. Қазақтардың кәсіпкершілігі тұз өндіру, балық аулау жөнінде ӨРОМА Р – 1 қор, 1-тізбе, 721 – іс және  ӨРОМА 34 – қор, 1 – тізбе, 421-істе отырықшы қазақтар мен Бұхара республикасы халықтарының  ұлттық құрамы жөнінде мағлұматтар аламыз. ӨРОМА 90-қор, 9-тізбе, 248-істегі деректе 1947 ж. Ташкент қаласы және Ташкент облысындағы өнеркәсіп орындарына Қазақстаннан жалға берілген жерлердің тізімін  Өзбекстанға бекіту жөніндегі материалдар берілген.
ҚырРОМА 847 – қор, 1 – тізбе, 27 – іс  қазақтардың Жетісу  облысынан Қытайға көшіп, елге оралу барысында Қырғызстан жеріне қоныстануы жөніндегі  деректерді;  ҚырРОМА 20 – қор, 1 – тізбе, 187 – істе Қырғызстан халықтарының саны округтер, болыстықтар бойынша берілген, біз қазақтардың осы аталған округтердегі үлес салмағын білсек, осы қордың 6 – ісінде Қазақстанмен Қырғызстан арасындағы шекарадағы жайлауларға байланысты деректер, 116 ісінде шекара мәселесі қарастырылады.  ҚырРОМА 105 – қор, 33 – тізбе, 4066 – істе де халықтың саны жөнінде мағлұматтар  және  т.б. көптеген архивтік деректермен құпия құжаттарды жұмысымызда арқау еттік.

Зерттеу жұмысының мақсаты. Орта Азияда қазақтардың қоныстану тарихын, олардың орналасуын, санын, рулық құрамын, тұрмысы мен мәдениетіндегі этнографиялық ерекшеліктерін бөгде ортадағы өзара ықпалдастықтың  ұлттық мәдениетке тигізген ықпалын  ғылыми талдау, қазіргі кезеңдегі саяси, әлеуметтік-экономикалық себептермен қазақ диаспорасының елге оралу проблемаларын сараптау, жұмыстың кешенді зерттеуі болып табылады.

Қойылған мақсаттарға сай Орта Азиядағы  қазақтардың тарихи және қазіргі этникалық жағдайына байланысты тарихи этнографиялық аспектілерін зерттеуге бағытталған төмендегідей міндеттер шешіледі:
- Орта Азиядағы республикалардың  аумақтық– әкімшілік басқару құрылымының тарихи жүйесін  көрсету;

- Орта Азиядағы  қазақтардың қалыптасу, қоныстану тарихы жөніндегі архивтік, құжаттық деректер мен зерттеулерді сарапта,ғылыми талдау;

- Орта Азиядағы қазақ диаспорасы мен ирредентінің қалыптасуы мен  қоныстану кезеңдері, «ирредент», «диаспора» статусына енуінің обьективті және субьективті себептерін айқындау;

- Орта Азияның  әкімшілік-аумақтары бойынша қазақтардың рулық құрамы мен ондағы кейбір рулардың ежелгі тайпалармен сабақтастығын саралап, зерттеп, шоғырланған орталықтарын анықтау;

- Статистикалық мәліметтер мен әр кезеңдерде жүргізілген санақтар негізінде ХІХ ғ. екінші жартысынан қазірге дейінгі Орта Азиядағы  қазақтардың сандық құрамы мен демографиялық өсу, кему динамикасын зерделеу;

- Орта Азиядағы қазақтардың этноэкономикасындағы негізгі дәстүрлі шаруашылығы мен қосалқы кәсіптерінің сақталуын, дамуын, жалғастылығын және жергілікті ортаның ықпалы мен байланыстылығы негізіндегі өзгерісі мен ерекшеліктерін көрсету;

- Зерттеулер мен ел арасынан жиналған материалдар негізінде қазақтардың материалдық мәдениетінде ұлттық болмысымызды айқындайтын дәстүрлі элементтердің сақталуы мен бөгде ортаның ықпалдастығы нәтижесіндегі өзгерістердің аражігін талдау;

- Орта Азиядағы қазақтардың отбасы және неке, отбасылық әдет-ғұрып, салт-дәстүрлердің дәстүрлілігі мен жаңашылдығын, жергілікті ортаның аз санды қазақтардың дәстүрлі мәдениетіне ықпалы мен әсерін айқындау;

- Орта Азия республикалары бойынша қазақтардың этномәдени үдерісіндегі аймақтық өзгерістер мен ерекшеліктердің арақатынасын нақты ел аарсынан жиналған материалдармен сараптау;

- Орта Азиядағы қазақтардың тарихи Отанға оралу себептері мен олардың елде шоғырлана қоныстану орталықтары және төл ортаға бейімделу проблемаларын көрсету.

Зерттеу жұмысының хронологиялық шеңбері. Диссертацияда Орта Азиядағы қазақтарды ХVІІІ ғасырдан бастап ХХІ ғасырдың бас кезіне дейін тарихи-этнографиялық аспектіде қарастырамыз. Қазақтардың Орта Азиядағы бүгінгі жай күйіне байланысты тарихи Отанға оралуы және бейімделу мәселелері де зерттеледі

Зерттеу жұмысының нысаны - Орта Азиядағы қазақ диаспорасы  (тарихи-этнографиялық зерттеу).

Зерттеу жұмысының пәні – Орта Азиядағы қазақтардың этникалық тарихы, этнографиясындағы дәстүрлі мәдениеттің сақталуы мен ерекшеліктерін кешенді зерттеу арқылы қазақ диаспорасының қазақ этносымен тұтастығын көрсету.
Зерттеу жұмысының теориялық және методологиялық негіздерін теориялық және практикалық тәсілдер мен қабысатын қазіргі заманғы кешенді зерттеу әдістері құрайды. Аталған жұмысты орындауда тарих ғылымының мынадай жалпы теориялық принциптері басшылыққа алынды : қажетті деректерді табу және оларға сипаттама берудегі тарихи таным, оқиғалар мен жағдайларды зерттеуде тарихи обьективтік нақтылық, танымдағы жан-жақтылық және «диаспора», «ирредент», «этномәдени үдерістер» т.б. теорияларында көтерілген концептуалдық мәселелер өткен және қазіргі кезеңдегі байланыстық мағына дәрежесінде пайдаланылды. Еңбекте анализ, синтез, тарихи жүйелілік,  тарихи – салыстыру, хронологиялық және басқа да әмбебаптық жалпыға мәлім зерттеу әдістемелері қолданылады. Осыған байланысты Орта Азиядағы қазақтардың этномәдени үрдістері мен үдерістеріндегі бағыттар республикааралық көлемде салыстырылып, жүйеленді.

Зерттеудің  ғылыми жаңалықтары: алғаш рет отандық тарихнамада Орта Азиядағы қазақтардың этникалық тарихы, тұрмысы мен мәдениетіндегі этнографиялық ерекшеліктері,  бөгде ортада дәстүрлі мәдениеттің сақталуы мен өзгерісі мәселелеріне компаративті талдау жүргізіліп, кешенді түрде зерттелді.

Диссертациялық зерттеуде жаңалықтардың басым бөлігі алғашқы зерттеу нысаналары болып табылады:

- Орта Азияның территориялық кеңістігіндегі өзгерістер талданып, әкімшілік–аумақтық басқару құрылымының тарихы патшалық отарлаудан қазіргі кезеңге дейін  жүйеленді;

- Орта Азиядағы қазақ диаспорасы мен ирредентінің қалыптасуымен қоныстану тарихының кезеңдері  айқындалды;

- Өзбекстанның Қазақстанмен шекаралас аудандардағы кейбір территориясы Орта Азия қазақтарының ежелден тұрақтаған ата-мекені екендігі және Орта Азияның ұлттық-территориалдық шекарасын межелеудегі территориалдық даулардың себептерін көрсететін  мұрағат деректері мен зерттеулер топталып, талданды.

- Орта Азиядағы аумақтар бойынша қазақтардың рулық құрамы мен ондағы кейбір рулардың ежелгі тайпалармен сабақтастығы нақты деректермен негізделіп,  шоғырланған орталықтары нақтыланды.  

ХІХ ғ. ІІ жартысынан қазірге дейінгі Орта Азиядағы  қазақтардың сандық құрамы, өзгерісі, жергілікті халықтардың санымен салыстырылып, демографиялық өсу, кему динамикасы статистикалық мәліметтер және әр кезеңдерде жүргізілген санақтар негізінде зерделенді;

- Қазақтардың дәстүрлі шаруашылық түрлері, ондағы дәстүрліліктің сақталуы мен дамуы және жергілікті халықтардың этноэкономикасымен ұқсастығы сараланып, өзараықпалдылық негізінде қабылдаған шаруашылықтағы кейбір еңбек бейімделігінің ерекшеліктері көрсетілді;

- Зерттеулер мен ел арасынан жиналған материалдар негізінде қазақтардың материалдық мәдениетінде ұлттық болмысымызды айқындайтын дәстүрлі элементтердің сақталуы мен бөгде ортаның ықпалдастығы нәтижесінде қазақ тұрмысына этноэволюциялық жолмен енген материалдық мәдениет элементтері: баспана, киім, тағамындағы ерекшеліктер айқындалды;

- Ел арасынан жиналған материалдар негізінде Орта Азия қазақтарындағы отбасы және неке құрылымы, түрі, отбасылық әдет-ғұрып, салт-дәстүрлердегі дәстүрлі мәдениеттің сақталуы мен жаңашылдығы, отбасылық салт-дәстүрде этникалық территориядағы жергілікті халықтардың ықпалы мен әсері айқындалды;

- Қазіргі кездегі Орта Азияның этномәдени үдерістеріндегі негізгі бағыттар мен аймақтық ерекшеліктер және өзгерістердің қазақ халқының этникалық дамуына тигізетін ықпалы сараланды.

- Статистикалық және баспасөз материалдар негізінде қазіргі кезеңдегі Орта Азия елдеріндегі қазақтардың тарихи Отанға оралуының негізгі саяси-әлеуметтік себептері мен орналасу аймақтары және төл ортаға бейімделу проблемалары көрсетілді.

Зерттеу жұмысының практикалық маңызы шет елдердегі қазақ диаспорасының этникалық тарихы мен мәдениетін зерттеу Қазақстан тарихының бөлінбес бір бөлшегі ретінде қазақ халқының тұтастығын көрсетуге бағыттала отырып, халқымыздың бірлігі Қазақстан Республикасында ұлттық идеяны қалыптастырып, еліміздің тұрақты дамуына ықпал етеді. 
Диссертациялық зерттеудің практикалық нәтижелері қазақтардың дәстүрлі мәдениеті мен отбасылық қатынастарын зерттеумен айналысатын орталықтарда, Орта Азия кеңістігінде қазақ диаспорасының этникалық, этномәдени даму үдерістерін дамытуда нақты бағдарламалар мен жобалар және халықаралық саясатта стратегиялық бағыттар жасауға мүмкіндік береді.

Мұнан басқа зерттеудің негізгі нәтижелері мен ережелері Жоғары және арнайы оқу орындарында Қазақ диаспорасы тақырыбында арнайы курстар оқуға, ғылыми қызметкерлер мен оқытушылар өздерінің педагогикалық қызметтерінде пайдалана алады. Қазақстан Республикасы халықаралық қатынастарға байланысты мәселелерде осы зерттеудегі тұжырымдар мен қорытындыларды басшылыққа ала алады.

Қорғауға ұсынылатын негізгі тұжырымдар:

- Этногенетикалық түп-тамыры бір,  этникалық даму кеңістігі ортақ Орта Азия халықтарының Қазан төңкерісіне дейін нақты межеленген этникалық территориясы болмады. 1924-1930 жж. жаңа мемлекеттік құрылымдардың пайда болуына байланысты құрылған Кеңестік басқару әкімшіліктері қазіргі кезеңде жүйеден көп өзгеріске ұшыраған жоқ.

- Орта Азия елдеріндегі қазақтардың мәселен, Қаңлы, Жалайыр тайпаларының аталған территорияда ежелден  мекендегені нақты деректермен дәлелденіп, Өзбекстанның Ташкент, Сырдария, Жызақ, Түркіменстанның Балқан аумағындағы қазақтардың кейбір тобы ирредентті құраса, Бұхара, Науай, Ферғана облыстарындағы және Қырғызстандағы қазақтар мен Түркіменстанның кейбір бөлігіндегі қазақтардың  бір тобы еліміздегі саяси науқандардың  зардабымен келіп, диаспора статусына енген.

- 1924 – 1930 жж. дейін созылған Орта Азия елдерінің этникалық  шекарасын  межелеу барысында Ташкент уезінің Ниазбек, Болат, Зеңгіата болыстығы мен Қауыншы селосы мен  Қырғызстанның Қанжайлау, Сусамыр, Арғын селосына қатысты шекараларды межелеуде  де қазақтардың бір бөлегін көршілес республикаларда қалдырды. Сондай ақ Кеңес дәуіріндегі күштеп ұжымдастыру науқаны, ашаршылық та қазақтардың Орта Азия аумағына ішкерілей енуіне жол ашса, ендігі бір тобы еңбек миграциясымен барғандарды құрайды. Мұнан басқа 1942–1949 жж., 1956–1963 жж. Өзбекстан республикасының  қосалқы шаруашылық үшін Қазақстаннан жалға алынған  жерлердің кейбір бөлегінің Өзбекстанға өтуі де қазақтардың санын толықтырды. 
- Ғылыми зерттеулер, архив құжаттары және ел арасынан жиналған деректер Орта Азиядағы қазақтардың рулық құрамы мен орналасуын айқындап берді. Өзбекстанның солтүстік шығысын Ұлы жүздің Қаңлы, Шанышқылы, Жалайыр, Ошақты, Дархан, т.б. рулары мен Орта жүздің азырақ Арғын, Найман, Қыпшақ, Қоңырат рулары мекендесе, Бұхара, Науай облыстарында кіші жүз бен орта жүз өкілдері, Қарақалпақстанда негізінен кіші жүздің Әлімнен тарағандары мен Жетіру өкілдері,  Қырғызстанның Бішкек, Талас, Шу төңірегінде Үйсіндер мен Арғындар, Түркіменстанда Байұлы руының Адай атасынан тарағандар құрайды.  Бұлардың барлығы қазірге дейін туыстық қатынасына қарай бөлек-бөлек орналасқан елді мекендерде орналасқан.

- Статистикалық мәліметтер мен әр кезеңдерде жүргізілген санақтар нәтижелерін салыстыра отырып, Кеңес өкіметінің 30 жылдарға дейін жүргізілген санақтарында ауытқушылықтың болғандығына көз жеткіздік.  Оның ішінде қазақтар санының Ташкент уезінде жергілікті халықтан бірнеше есе көп болғандығы (1868 ж. санақта қазақтар 144 мыңнан аса болса,  өзбек саны бірге қосып есептегенде 34 мыңнан аса) 1917, 1920 жж. санақта қазақтардың  санының кемуі байқалды. Санақтарда қазақтардың мал есебі, салық төлеу, көшіп-қону т.б. себептерден санаққа кірмей қалу, не жасырып көрсету орын алған. Соның нәтижесінде Ташкент өңіріндегі қазақтардың саны біршама қысқарды. Кеңес дәуірінде Орта Азиядағы қазақтардың демографиялық өсу динамикасында табиғи өсім жоғары болды.  
- Орта Азия  елдеріндегі қазақтардың этноэкономикасындағы негізгі дәстүрлі шаруашылығы егіншілік пен мал шаруашылығы. Таралу ошақтары ірі-ірі өзендер жағалауында отырған қазақтар. Қазақтар мен жергілікті халықтардың  егістік дақылдарының үлес салмағымен салыстырғанда қазақтар жергілікті халықтарға қарағанда дәнді дақылдарды көп өсірген. Түркіменстандағы қазақтар көбіне мал шаруашылығымен айналысқан. Қазақтардың жергілікті халықтармен тығыз орналасқан бөлігі сол жергілікті ортаның шаруашылығына  бейімділігін байқатады. Қазақ халқының дақылдарды өсірудегі аймақтық ерекшеліктері бар.  Орта Азиядағы қазақтар ХІХ ғ. аяғынан бастап мал шаруашылығынан егіншілікке бейімделу үрдісі жоғарылады.

- Зерттеліп отырған аумақтағы қазақтардың қоныстану жоспарлары, баспана ерекшеліктері (Өзбекстан мен Түркіменстандағы қазақтардың баспаналары салыстырылды), ұлттық киім үлгілері мен ас, тағамдану мәдениетіндегі дәстүрліліктің сақталуы мен жергілікті ортадан қабылдаған мәдениет элементтерін саралағанда қазақ мәдениетінде әсіресе Өзбекстан мен Қарақалпақстанда ХХ ғ. 50 жылдарынан бастап жергілікті ортаның ықпалы көбірек байқалды.

- Орта Азия қазақтарындағы үйленуге, қыз ұзатуға, бала туу және оны өсіру, марқұмды жөнелтуге байланысты жасалынатын әдет-ғұрып, салт-дәстүрлерде жергілікті ортаның дәстүрлі мәдениетінің ықпалы айқынырақ.  Ел арасынан жиналған материалдар мен зерттеулер нәтижесінде көз жеткізгеніміз Түркіменстанға қарағанда Өзбекстан мен Қарақалпақстан қазақтарының мәдениетінде  жергілікті орта ықпалының басымдығы айқын. Қырғызстандағы қазақтардың қырғыздармен не керісінше қырғыздардың қазақтармен некеге тұруы қалыпқа енген; Түркіменстандағы қазақтардың отбасылық қатынастарында зерттелген аумақтың басқа елдеріндегі қазақтармен салыстырғанда дәстүрлі мәдениеті жақсы сақталған.

- Орта Азия елдерінен келіп жатқан қандастарымыздың саны, қоныстану ошақтары көші-қон агенттігі мен статистикалық деректермен көрсетілді.  Тәуелсіздіктің алғашқы жылдарында қандастарымыз көбіне Оңтүстік облыстарға қоныс аударды. Соңғы кезеңдерде Түркіменстан мен Қарақалпақстандағы қазақтар Маңқыстау мен Ақтөбе облыстарына шоғырланды.  Тарихи Отанға тез бейімделуі үшін қазақ елінің, ҚР көші-қон агенттігінің жасап отырған іс шараларын жетілдіру, ең бірінші олардың әлеуметтік- экономикалық проблемаларын шешу керек.  Олардың басқа ортадан әкелген білім-ілімдерінің инновациялық жақтарын елімізде пайдалану керек.

Зерттеу жұмысының сыннан өтуі. Диссертацияның негізгі мазмұны, ғылыми нәтижелері мен қорытындылары ізденушінің ғылыми мақалалары мен баяндамаларында қазақстандық және шетелдік басылымдарда жарық көрген. Диссертация бойынша 32 –жарияланым, оның ішінде 3- шетелдік басылымда, 10- ҚР БҒМ білім және ғылым саласындағы бақылау Комитетінің жариялауға ұсынылған басылымдарында жарық көрген.

Диссертациялық зерттеудің құрылымы Жұмыс кіріспеден, алты тараудан, қорытынды, пайдаланылған деректер мен информаторлардың тізімінен және қосымшадан тұрады. Диссертацияның көлемі 300  беттен тұрады.

НЕГІЗГІ БӨЛІМ
Кіріспеде диссертациялық жұмыстың өзектілігі негізделіп, оның зерттелу деңгейі талданды, мақсаты мен міндеттері айқындалып, ғылыми жаңалықтары зерделенді, теориялық-методологиялық негіздері, хронологиялық шеңбері, практикалық маңызы және қорғауға ұсынылатын негізгі тұжырымдары көрсетілді.
«Орта Азиядағы  қазақ диаспорасының этникалық тарихы» деп аталатын бірінші бөлімде әр кезеңдердегі Орта Азияның әкімшілік – аумақтарға бөліну сипатын, Орта Азиядағы  қазақ диаспорасы мен ирредентінің қалыптасу тарихын және қоныстану себептері мен кезеңдері, т.б. мәселелері қарастырылады.

«Орта Азияның  әкімшілік – аумақтарға бөлінуінің тарихи сипаты» атты бірінші бөлімнің бірінші тараушасында  Ресей патшалығының Орта Азияны әкімшілік аумақтарға бөлу саясатынан соңғы кезеңдерге дейінгі аудандастырылу сипаты көрсетіледі. Әкімшілік жағынан бес облысқа: Жетісу, Сырдария, Ферғана, Самарқанд (Самарқанд облысы 1887 ж. Зеравшан округінен құрылды) және Закаспий облысына бөлінген губернаторлықтың бақылауында Хиуа және Бұхара хандығы болды. Орыс патшалығы әкімшіліктердегі  облыс, уездер аумақтарын қосу не алу сияқты  өзгерістерге ұшыратып отырды.  Мәселен, 1871 ж. Тоқмақ уезінің қазақтар тұратын бес болыстығынан 23 мың кв.км. жер Верный уезіне енсе, 1896 ж. осы территория Пішпекке қайта алынды (21, 27-28бб.(. 1873 ж. Хиуа хандығының жерінен  құрылған Әмудария бөлімі 1887 ж. Сырдария облысына енді. 1871-1881 жж. дейін генерал- губернаторлықтың құрамында болған Құлжа ауданы  Қытайға беріледі. 1882 ж. Жетісу облысы жаңадан құрылған Дала генерал - губернаторлығына енеді.  Закаспий облысы 1882 ж. құрылып, 1891 ж. Түркістан генерал-губернаторлығына қарады. Міне, мұндай өзгерістер халықтың тұрақты этникалық территориясын қалыптастыра алған жоқ. Уездер арасындағы шекара патшалық Ресей кезінде де Кеңес өкіметінің алғашқы жылдарында да өлшеніп,  сызбаға түсіп толығымен анықталмады. Патшалық Ресейдің халықтарды бір-біріне айдап салу мақсатымен  құрылған әкімшілік басқару аудандары қазақтардың ежелден мекендеп отырған қоныстарымен сәйкес келмеді. Сондықтан  Ресей патшалығы құрған жергілікті әкімшілік билеу жүйесі  Орта Азия халықтарының этникалық-территориясын айқындап бере алған жоқ.  

Этникалық территорияны айқындау  Кеңес өкіметі кезінде ғана мүмкін болды. Бірақ алғашқы кезде әкімшіліктерде уезд, болыстықтар сақталды. 1920 ж. құрылған жаңа мемлекеттер Қазақ автономиялы кеңестік социалистік республикасы, Түркістан АКСР, БКХР және ХКХР әкімшілік территориялары Түркістан губернаторлығының әкімшілік аумағында пайда болды. Бұрынғы Ресей патшалығы құрған жерлер өзгеріссіз қалып, тек мұнда бұрынғы әкімшіліктерге қоса 2 уезден  тұратын жаңа  Әмудария  облысы және бірнеше жаңа уездер  (Голодностепь (Шөл-дала), Түркістан, Нарын, Ұратөбе, т.б.) қайта құрылды (22, 24б.(.  1917–1918 жж.  саяси оқиғалар салдарынан халық санының қысқаруы,  1919-1920 жж.  кейбір болыстықтардың бірігуі олардың  азаюына  ал, бұл кейбір әкімшілік аудандарға өзгеріс әкелді.  1923 жылы БХКР ОАК жанынан  Бұхара аймағындағы қазақтармен арнайы жұмыс жүргізу мақсатында бөлім ашылды. Керменин және Нұрата уәлаяттарының басым бөлігімен Бұхара және Қаршы уәлаяттарының батысын алып жатқан қазақтар үшін қазақ бөлімінің ашылуы қазақтардың сол аумақта тұрақтап қалуына ықпал етті.  1924 жылға дейін Орта Азия халықтарының  нақты этникалық шекарасы айқындалған жоқ. Мәселен, Жетісу облысына Алматы, Пішпек, Сырдария облысына Ташкент yездері қарағандығы белгілі. Болыстықтар арасындағы нақты шекараның болмауы, қоныстардың шашыраңқы орналасуы да әкімшілік  қиындық келтірді. Түркістан республикасының басқа аудандарында шекараны межелеу барысында бір болыстағы ауылдарды  басқа болыстыққа жазып шатастыру жиі болды. Осы кезеңдегі Орта Азияның елдеріндегі болыстықтардың саны – 500-дей болды,  жіберілген кемшіліктерден болыстықтар мен селолық қауым саны азайды. Ташкент, Мырзашөл, Жызақ уездерінің кейбір аймақтарынан Қазақстан аумағынан Ташказах уезі құрылды, ол 1926 ж. 12 қыркүйекте Сарыағашқа көшірілді. Ал, 1928 ж. 17 қаңтарда Ташказах уезі жойылып, оның болыстықтарынан Сырдария ауданы, Богарная округі құрылады. 1924–1926 жж. осылайша Орта Азия территориясының аудандастырылуы жергілікті халықтардың этникалық аумағын қалыптастырды. 

«Орта Азиядағы қазақ диаспорасы мен ирредентінің қалыптасу тарихы және кезеңдері» атты екінші тармағында  қазақтардың ирредент және диаспора ретінде қалыптасу тарихы, оның негізгі себептері архивтік және арнайы зерттеулер негізінде қарастырылады. 
Орта Азия елдеріндегі қазақтардың негізгі бөлегі Өзбекстанда орналасқан. Оның солтүстік шығысындағы (Ташкент, Сырдария, Жызақ облыстарындағы) қазақтар өз қоныстарын ата мекеніміз деп санайды. Ташкент өңіріндегі қазақтардың қалыптасу тарихында ежелгі тайпалардың орнын жоққа шығара алмаймыз. Оған қазақтың да өзбектің де тайпалық құрамындағы Үйсіндер, Қаңлы, Жалайыр, Қыпшақ, т.б. рулардың кездесетіндігі дәлел бола алады. Қаңлы тайпасы б.э.д. ІV – ІІІ ғ. Сырдың орта және төменгі ағысында ірі тайпалық одақ құрып, қазақтардың қалыптасу іргетасының  нығайту күштерінің бірі болған. Қаңлылар негізінен Ниазбек, Тойтөбе, Ақжар болыстығында тұрғандығын К. Шаниязовта өз еңбегінде: «VІІІ ғасырдың 70 жылдарында қарлұқ және оғыз  тайпалары мен арабтардың тегеуірінен Сырдарияның орта ағысындағы қаңлылардың тәуелсіз бірігуі өзінің өмір сүруін тоқтатты. Олардың бір бөлігі Сырдарияның орта ағысының оң жақ жағалауында көшіп-қонуын жалғастырып, қазақ, қарақалпақ халықтарының  құрамына кірсе, енді бір тобы өзбектердің құрамына енді. ХІХ ғасырдың  екінші жартысында Ташкент уезінде қаңлының 1650 үйі болды», – деп көрсетеді (23, 92–94 бб.(. Осы жөнінде В.В. Востров, М.С Мұқанов: «Ежелгі қаңлылардың қазіргі қаңлы руымен сабақтастығын жоққа шығара алмаймыз, сабақтастық әрине болды, шындығында қаңлылар Орта Азия елдерінің және Қазақстан халықтарының саяси және этникалық тағдырында маңызды рол атқарды» – деп көрсетеді (24, 32–34 бб.(. Қаңлылардың Ташкент аумағында ертеден мекендегенін Ә. Қайдар да өз еңбегінде атап кетеді. Мұнан басқа дулат тайпасының да Ташкентті екі жүз жыл бойы билеу кезеңінде  белгілі орны болып, ХVIII ғ. аяғына қарай қаланың билігі Жүнісқожаға өтеді. Бас кезеңінде Ташкенттің Шейхантаур бөлігіне ғана билік еткен Жүнісқожа нығайып алған соң дулаттарды Шымкентке қарай ығыстырады.  Сонымен қатар Ташкент өңіріндегі Арғын, Жалайырлардың да қоныстану тарихын ХV ғасырға жатқызған М. Тынышпаевтың түйінінен Ташкент өңіріндегі  қазақтардың ата қонысында отырғандығын көреміз. Ал, А.И. Левшин жоңғар шапқыншылығы зардабынан Орта Азияға  өткен қазақтар жөнінде  : «1723 жылы Қалдан Серен Түркістан, Ташкент және Сайрамды алғанда ұлы және орта жүздің кейбір бөлігін бағындырды. Ұлы жүздің  кейбір қалған бөлігі мен аз ғана  Орта жүз Ходжентке көшсе, Орта жүздің тағы бір үлкен бөлегі Самарқандқа,  кіші жүздің бір тобы  Хиуа мен Бұхараға көшті», – деп жазды (25, 167-б.(. Сол сияқты Хиуа өңірінде қазақтардың ертеден мекендегені жөнінде И. Фальк: «Хиуада ең алғаш бөтен ұлыстан яғни қазақтан болған сұлтан Бөрі хан (Абылай ханның күйеу баласы), ал сұлтанның ұлы Батыр Хиуаның ханы бола алған жоқ»,- деп жазады (26,13-17 бб.(.  1827 жылы табынның шөмішті руының көсемі Асау Бараков Хиуа хандығының  қол астында болып, оларға Хиуа ханы жер беріп марапаттағанын, мысалы табындарға Шуманай мен Қиятжарғаннан бергендігін белгілі ғалым У.Х. Шалекенов те өз еңбегінде көрсетеді (4,41-б.(. Ақиқатында қазақтардың бір бөлегінің Хиуа хандығына кіргендігі жөнінде мына бір архив құжатында: «Хиуа ханы Мұхамед-Рахымның кезінде 27 мың қазақ отбасын бағындырды. Оның 10 мыңы әлімұлы, 7 мыңы жетіру, 8 мыңы байұлының қазақтары болған»,- делінеді (27, 13- б.(. Шұрайлы жерлерінен айырылған қазақтардың ашаршылыққа ұшыраған бір тобы Қоқан, Әндіжан, Бұхара аймағына да қоныс аударғандығы жөнінде деректер жеткілікті. Б. Бекетов Қарақалпақстан өңірінде қазақтардың қоныстануын ХVІІІ ғ. жатқызып, 1723 ж. жоңғарлардың Сырдария аудандарын басып алуы, қарақалпақ пен қазақтардың Хорезмге көшуіне себеп болды деп жазады.
Сонымен қатар Хорезм қазақтары мен қарақалпақтары 1920 жылдан 1924 жылға дейін Шөл-дала (Мырзашөл) ауданына еңбек миграциясымен барып, олар Хорезм облысының солтүстік батысына, ал, Қызылқұм қазақтары Қаракөл және Бұхара оазистеріндегі далалы аудандарға, тіпті Оңтүстік Тәжікстандағы Қорған төбе уәлаяты жерлеріне дейін жылжыйды. Қазақтардың осы аудандарға таралуы бір жағынан жайылым жерлердің сапасымен байланысты болса, екіншіден, кәсіпорындарға жалдануға құлшыныстың артуымен байланысты болды (28,349-350 пп.(. Осы кезеңдерде БКХР-ның Керменин, Нұрата және Қаршы уәляаттарында: Керменин  уәлаятында – 160 мың,  Қаршыда – 100–мың,  Гузарда – 100 мың,  Бұхарада – 80 мың, Нұратада – 5 мың қазақ болған  (29,7-п.(.  Кеңес өкіметінің алғашқы жылдарында да отырықшылана бастаған қазақ халқы жерге  байланысты да талай қысымшылықты бастан өткізді. 1922 ж. 23 желтоқсанда Мырзашөл уезі Іріжар болыстығындағы Шөл-Дала каналының оң жағындағы көлемі 57-67 шақырым келетін сол жақ тармағы 15 жыл мерзіммен Грузияға жалға беріледі. Оған  қазақтар мен Қосшы Одағы қарсылық білдіріп, жердің өнімін өздері алуды, халықтан алынған 3.400 десятина жерді 10.000 десятинаға қоспай қайтаруды, өздері қазған каналды қайтаруды, егер қайтарылмаса Грузия республикасының есебінен канал қазу, егер ол орындалмаса, бұл қантөгіске әкеледі деп ескертеді (30, 33-34 пп.(. Мырзашөлдегі отырықшылыққа көшкен қазақтардың жерінен ығыстырылуы да    халқымыздың жергілікті өкімет тегеуірінін көргендігін байқатады. 

1924–26 жж. Орта Азия халықтарының этникалық-территориялық шекараларын межелеу барысында Шыршық өзенінің батысында Ташкент уезінің Болат, Зеңгіата, Ниазбек болыстықтары мен Қауыншы станциясы төңірегінде дау болды. Шыршықтың шығысына қарай Ташкентке қарай күрішті аудандарды құрайтын алты отырықшы қазақ болыстықтары орналасқан.  Қазақстан республикасына өткен өзбектер мен олар мекендеген шұрайлы жерлердің төлемі ретінде жоғарыдағы 6  отырықшы қазақ болыстықтары Өзбекстан территориясына енгізіледі (31, 20- п.(.  Сонымен бірге Қауыншы станциясын да қазақтарға беру, Ташкентті темір жол магистралынан бөліп тастайды деп, яғни республикаларды стратегиялық үйлестіру мақсатымен байланысты да қазақтардың бір тобы ирредентке айналады. Қазақтар бұл кезеңдерде Өзбекстанның солтүстік шығыс бөлігінде шоғырланып, сан жағынан да  жоғары деңгейде болды. Ал, Бұхара аумағындағы қазақтарға бұл кезең оңай  болған жоқ.  Осыған байланысты К.И. Қобыландин өз мақаласында РКП(б)-ның Киробком (Қазобком-К.Б.) мүшелері Бұхара республикасындағы қазақтардың тұрмысын жақсартуды, өзбек республикасынан Бұхарадан қазақтарға жеке автономиялы облысты бөлуді және Бұхара қазақтарымен Өзбекстан Республикасының тең құқықтағы қарым-қатынасты орнатуды, қазақтардың өзіндік ұлттық дербестігін сақтауды, өзбектердің қазақтарды ассимиляциялау бағытын тоқтатуды сұрағандығын мұрағат құжаттарымен дәлелдей отырып жазады. Бірақ Бұхара республикасының Халық Нәзірі (комиссар) кеңесінің төрағасы Ф. Ходжаев БХКР тек 40 мың қазақ бар деп көрсетуіне байланысты, тек бір ақ Кенимех ауданы құрылады. 

Ал, Қырғызстандағы қазақ диаспорасының тобын  1916  жылғы көтерілістер мен Қазан революциясы кезеңінде  Қытайға ауып, ел тыныштала бастағанда туған жерге қайта қоныс аударуда қалып қойғандар құрайды. 1916 ж. оқиға зардабынан қашқан адам саны шамамен 100 мыңға жетеді (32, 136-п.(. Мұнан кейін Кеңес өкіметінен  яғни 1917–1918 жж.  партизандардың қызыл отрядтары террорынан,  т.б. себептермен тағы да халықтардың Қытайға қашуы кең етек алды.  Бірақ 1917 ж., 1921–22 жж.  жер реформасын жүргізуіне байланысты оларды елге қайтару шаралары да жүрді. Бірақ  қазақтардың  бір тобы елге қайта оралу барысында қазіргі Бішкектің төңірегінде, Ыстықкөлде қалып қояды.  Этникалық-территорияны межелеу нәтижесінде қазақ пен қырғыз арасында да даулар болды. Ол Сусамыр, Қарқара, т.б.жайлауларына байланысты болды. Жайлауларға қатысты мәселеде, аталған жерлердің Қазақстан аумағынан жырақта болуына байланысты Қырғызстанға қалдырылады. Қазақстан мен Қырғызстан арасындағы этникалық-территорияны межелеу барысында Атбашы бөлімшесінде тұратын 42 отбасы арғын-қазақтар өтініш береді. Онда былай делінеді: «Біздер 40 жыл бұрын Ақмола және Қарқара уездерінен Пішпек уезінің Атбашы бөлімшесіне малшы, жалшы болып келіп, орныққанбыз. Біз осы бөлімшеден ешжаққа көшіп-қонбай иеленудеміз. Сондықтан бізді осы жерге қалдырып, бұл жерді Қырғызстан автономиялы облысына қосуды өтінеміз» (33, 102-102а-пп(. Нәтижеде 200-ге тарта қазақтар Қырғызстан республикасындағы қазақ санын көбейтті. Бүгінде Бішкек қаласының төңірегіндегі  «Манас», «Алтыбарақ», «Приозерное», «Раздольное» т.б. елді мекендеріндегі қазақтардың рулық құрамын осы арғындар құрайды. 
Түркіменстанның Красноводскідегі қазақтар өздерінің бұл аймақты ежелден түркімендермен қатар бірге мекендегенін айтады. Сондай-ақ солтүстікте көші-қонның қысқаруы Маңқыстаудың Үстүрттегі жайылымының аздығы да адайлардың бір бөлігін Хиуа хандығына бағынышты етті. 1851 ж. Хиуа хандығында 1000 үйдей адайлар болды. 

 Ал, енді түркімендер мен қазақ арасындағы шекараны айқындау мәселесі  ХХ ғ. 20 жылдарында басталады. Адайлардың 200 қожалығы Красноводск уезінде тұрақты мекендеді. 7-ші Адай болыстығындағы 5 әкімшілік ауылдың 773 қожалығы Красноводск уезінің бір шетіне дейін жетеді.  Мұнда негізінен Сүйіндік, Қосай рулары тұрды. 1920 ж.  барлық қожалықтың 68%  Қоңыратта көшіп қонып жүрді. Сонымен Түркіменстандағы қазақтардың да бір бөлігін ертеден қоныс етіп, ата-жайлауын қимай қалғандар мен басқа да тарихи оқиғалар және  ХХ ғ. 50-60  жылдарында еңбек миграциясымен барғандар құрайды. 

 Орта Азиядағы оның ішінде Өзбекстандағы қазақ санының көбеюінің тағы бір себебі, 1942 жылы Өзбекстан өкіметі Қазақстан мемлекетінен Сарыағаш  ауданы, Ташкенттің Солтүстік каналымен суландырылуына байланысты оның 34.000 га жерін сұрайды. Қазақстан өкіметі бұл тілекті ішінара қанағаттандырып, шекараны өзгеріссіз 3 жыл мерзімге 6.397 га. жерді берсе, ал, ХХ ғасырдың 50 – 60 жылдары  Өзбекстанға тағы да Қазақстанның біраз жері жалға беріледі.  Журналист Әділ-Бек Қаба, Өзбекстанға кеткен жер көлемін нақты материалдармен былай көрсетеді: « Жалпы 1924 – 1971 жылдары Қазақстаннан Өзбекстанға 5,1 млн га жер (Қарақалпақстанды қоспағанда) өткен.  1963 ж.  26 қаңтарда Қазақ КСР Жоғарғы Советінің Жарлығымен Өзбек КСР-не Қызылорда  облысы жерінен 1150,0 мың га жер берілген. Дегенмен де 1971 ж. жоғарыда көрсетілген 5,1 млн.га.  жердің біразы қайтарылды. 1963 ж. 19 қыркүйектегі Қазақ КСР – мен Өзбек КСР-нің шекарасына кейбір өзгертулер енгізу жөніндегі жарлығымен Мырзашөл, Арнасай, Достық аудандары да Өзбекстанға өтеді» (34(. Елдің өтуі, әрине қазақ диаспорасының санын толықтырды. 
Тәжікстандағы қазақтардың да қоныстану тарихы көбіне ұжымдастырумен байланысты. Себебі, ел арасынан жинаған деректерде олар 1928 ж. Өзбекстанның Газли (Бұхара) деген жеріне келеді, ол жерді орыстар алған соң (кеңес өкіметі кезінде) балаларымызды армияға бермейміз деп, елдің жартысы Ауғанстанға, жартысы Тәжікстанның Қорғантөбе облысы, Октябрь ауданы, Пашрабад деген ауылдың советінде 11 колхоз жайғасқандығын әңгімелейді. Әрбір ру бір колхоз болып, мәселен, Алаша, Шеркеш, Қосқұлақ, Түрікмен,  Адай бір колхоз, т.с.с., Құрама бір колхоз, қазақ, өзбек, лақай бір колхоз болып кете береді. Әр колхоздың 60–80 га. жері болды 40–80 үй болды.  Қорғантөбенің өзінде де қазақтар болды. Сондай ақ еңбек миграциясымен  барғандар да Орта Азиядағы қазақтардың санын көбейтті. Мысалы, Өзбек КСР-не Қазақстаннан барған халықтың мөлшері барлығы – 19925 адам. Қарақалпақстанға – 975, Қырғыз КСР-не –21263 адам барған. Сонымен қазақтардың Орта Азия республикаларына таралу тарихы жоғарыда айтып өткен тарихи оқиғалармен байланысты. 
«Орта Азиядағы қазақтардың рулық құрамы, орналасуы және этнодемографиясы» атты екінші бөлімде Орта Азиядағы қазақтардың рулық құрамы мен орналасуы, ХІХ ғ. 60 жылдарынан Кеңес дәуіріне дейінгі және Кеңес дәуіріндегі Орта Азиядағы қазақ диаспорасының өсу, кему динамикасы қарастырылады.
Орта Азиядағы  қазақтардың рулық құрамын көрсететін екінші бөлімнің  бірінші тараушасында Орта Азия республикаларындағы қазақтардың рулық құрамы мен орналасуы көрсетіледі. 
Өзбекстандағы қазақтардың негізгі бөлігін ұлы жүз қазақтары құрайды. Қазіргі Ташкент облысы – ұлы жүз қазақтарының қаңлы, үйсін, шанышқылы, сіргелі, оймауыт, дархан, жалайыр, қатаған қаңлы, дулат т.б. ру орталықтарының бірі болып саналады. Сол сияқты Ташкент уезінде үйсін атауында бір қишлақтың бар екендігі жөнінде М. Тынышпаевта өз еңбегінде келтіреді (35, 9-б.(. Қаңлы тайпалары ғасырлар бойы оңтүстік-батысқа қоныс аудару қалпын жалғастыра отырып, қазіргі кезеңде туыс шанышқылы тайпаларымен бірге Сырдария және Шыршықты мекендейді. Олар Сырдарияның орта ағысындағы мекенін сақтап қалып, Орта Азия мен Қазақстан  халықтарының қалыптасуында, олардың саяси және этникалық тағдырында маңызды роль атқарған.  Шыршық өзенінің жағалауын ертеден қазақтың қаңлы және шанышқылы рулары қоныстанған.  Ташкент қаласының  Сибзар бөлігінде де қаңлылар мекендеп, олар ескі Ташкенттің алаңына дейінгі жерлерде өмір сүрген. Үлкен тайпаны құрайтын қаңлылар өз ішінен бірнеше аталарға: Сары қаңлы, Қара қаңлы, Қызыл қаңлы, Қара манас, Құмырсқа, Тоғанай және т.б. қаңлылар болып бөлінеді. Бұлардың өз жаз жайлауы, қыс қыстауы ХХ ғасырдың 20-30 жылдарына дейін жалғасты. Мәселен, 1000-ға жуық Сары қаңлылардың биі Айдарбек, Қара қаңлылардыкі Есенбай би болып, жаз жайлауы  Келес бойында, қыстауы Шыршық жағалауы болған. Ташкент облысындағы қазақтардың үлкен бір тобын шанышқылар құрады. Шанышқылардың шығу тегі жөнінде де әр түрлі пікірлер айтылады. Осы кезеңде Шанышқылардың тұрғылықты мекен жайы Шыршық өңірінен қазіргі Оңтүстік Қазақстан облысы, Қазығұрт ауданының Қаратас селосына дейінгі жерлерде созылып жатты. Олардың 1000-ға жуық үйінің жайлауы Қазығұртта болса,  қыс қыстауы Шыршықтың арғы беті, биі Құшық Тоқбаев болған. Сәрсек, Қарақалпақ, Қаратұқым, Қара бұқа, Ағанай, Саңырау, Көрпік, Дархан болып бөлінетін шанышқылар қазіргі кезеңде де  осы Шыршық өзені бойындағы елді-мекендерде ата қонысын өзгертпей, бір көше бойына ру-руымен орналасып, жергілікті халықтармен қатар өмір сүруде. Сіргелілер Ташкент  қаласының төңірегіне орналасып, аймақта 15-16 ғасырдан бері белгілі болып, Сырдарияға жақын жерлерде 7 мыңдай Сіргелілердің көшіп-қонған.  Сол сияқты Өзбекстандағы Жалайыр руының да қоныстану тарихының  тамырын белгілі тарихшы М. Тынышпаев өз еңбегінде ХІІІ–ХVІ ғасырға жатқызып:  «Шыңғыс хан билігі кезеңінде төртке  бөлінген  Жалайырлардың  бір бөлігі Шыршық және Ангрен өзені  бойында нығайып  «Жалайыр ордасы» деген  атпен тарихта белгілі болған, сондай ақ Шағатай кезеңінен (1370 жылдан)  Шыршық  өзенінің жағалауында Жалайырдың Балғалы руы мекендеді. Олардың үлкен бір бөлігі Шу өзеніне қарай ығысса, кедейленген бөлігі  Ангренде  қалып  қойған», -деп жазады (35,8 б.(. Көрсетілген мәліметтер, жалайырлардың сабақтасы болуы мүмкін.  Өзбекстанда жоғарыда көрсетілген рулардан басқа дулаттан тарайтын Ысты,  Жаныс,  Сиқым,  Ботпай  рулары да кездеседі.  Ұлы жүз қазақтарының бұл рулары да Ташкент өңірін ежелден ата қоныс еткендігі тарихтан белгілі. Олар Қыбрай ауданы елді-мекендерінде шоғырланған. Сондай-ақ үйсіннен  тараған Сарыүйсін,  Ысты, Оймауыт, Ошақты, Шымыр, Жаныс т.б. рулары ұлы жүз қазақтарының ертеден Ташкент өңірін ата қоныс еткендігін дәлелдейді.

Қазақ ұлыстарының ішінде ұлы жүздер негізінен Ташкент өңірін  мекендесе,  орта жүзбен кіші жүз көбіне  Бұхара,  Науай, Самарқанд, Жызақ, т.б. облыстар мен аймақтарда кең таралды.  Қазақ руларының кезінде ұйтқысы болған Қыпшақтар  жөнінде белгілі ғалым К.Ш. Шаниязов: «Қыпшақтар 16-18 ғасырларда қазақ даласынан Мавереннахр мен Хорезмге қоныс аударып, жергілікті халықтардың (өзбек), тағы бір тобы Сырдарияның орта ағысы бойында қалып, қазақ халқының құрамына енген»,- деп көрсетеді (36,80-81 бб.(. Сонымен бірге Өзбекстанның Ферғана, Андижан аумақтарында кездесетін қыпшақтарда ерте кезеңнен мекендеп келе жатса, Ташкент облысы, Шыршық қаласындағы қыпшақтардың бір тобы бұл өңірге келуін 1932-1933 жж. ашаршылық жылдармен байланыстырады.  Қыпшақтардан басқа  арғын руының:  Атығай, Алтай, Тарақты, Қанжығалы, Бәсентиін аталары, Найманның Бағаналыдан тарайтын рулары мен Ақбура, Садыр, Қоңыраттың: Оразкелді, Тоқболат, Құлшығаш рулары Ташкент өңірінен басқа Ходжентте де кездесетін. Ташкент өңіріндегі  арғындар жөнінде М. Тынышпаев: «Барақ ханның жорығы кезеңінде 1420 жылы қалған Керейлер (ашамайлысы) мен Арғындар (Қанжығалысы) Ташкент аймағын мекендеді», - деп жазды (35,10-б.(.  Қазіргі кезеңдегі арғын руынан тараған қандастарымыз Ташкент облысын өздерінің ежелден мекендейтінін, өздерінің ата-бабаларының келу тарихын 1721-1723 жж.  тарихи оқиғалармен  байланыстырады.   Қазіргі  Бұхара және Ташкент облысы Жаңа жол ауданындағы наймандардың басым бөлігінің қоныстану тарихы  ерте кезеңге жатады. 1990 - 1993 жж. ел арасында болғанымызда олардың көпшілігі ата-бабасының да бірнеше ұрпақтан бері өмір сүріп келе жатқандығын әңгімеледі.  Өзбекстанның Жызақ, Сырдария облыстарында шоғырланған және Бұхара, Ташкент облыстарында арагідік кездесіп қалатын қоңыраттардың тарихы да жоғарыда келтірілген оқиғалармен байланысты болды. Бұлар жөнінде Ш. Уәлиханов: «Уәли ханның тұсында (ХІХ ғасырдың  бірінші ширегінде) орта жүз құрамынан бөлінген қоңыраттардың бір бөлігі қазіргі кезеңде Бұхара, Қоқан, Ташкент төңірегінде және көпшілік бөлігі Қаратау атыраптары мен Талас бойындағы өзбек руларына жақын-жерлерде көшіп-қонып жүрді», - деп көрсетеді (37, 108-б.(. Бүгінде Өзбекстан аймағында Қоңыраттың Көтенші және Көктіңұлы  аталарының рулары  көбірек  тараған.

Өзбекстандағы қазақтардың тағы бір тобының  шоғырланған аймақтары негізінен Бұхара, Науай, Қашқадария, Қарақалпақстан автономиялы облыстары.  Мұнда  негізінен кіші жүздің Әлімұлы, Байұлы рулары, ал Өзбекстан мен Қарақалпақстанда  жеті рудың:  Табын,  Тама, Рамадан,  Жағалбайлы  т.б. рулары   кездеседі. Өзбекстандағы кіші жүз қазақтарын ХVІ ғасырдағы Тәуекел ханның Ташкент, Түркістан, Самарқандты басып алған ұрпақтарымен байланыстырады.  Бірақ негізгі бөлігі «Ақтабан шұбырынды, алқа көл сұлама», яғни жоңғар шапқыншылығы оқиғаларымен сабақтасады. Ташкент өңіріндегі қазақтар жөніндегі мына бір архив құжатын келтіре кетейік: «Ташкент уезінде қазақтың Қоңырат – 890 үй,  Бестамғалы – 330, Дулат – 380, Сіргелі – 1.410,  Шанышқылы – 2000, Қаңлы – 1650 үй, Арғын – 350, Найман – 115, Қыпшақ – 100, Кіші жүзден Рамадан – 610,  қарақалпақ – 420 үй, барлығы  8255 үй болды(38,10-п.(.   деп көрсетеді.  Жалпы алғанда,  қазақтар Ташкент уезінің бүкіл солтүстік бөлігінде, Келес алқабында, Шыршық пен Келестің су айырығында, Шыршықтың оңтүстігіндегі көптеген болыстықтарда өмір сүрді. Бұхарада қазақтар Керменин, Нұрата уәлаеттарымен Қаршы уәлаятының батыс бөлігімен Бұхараның бір бөлегін алып жатты. Қарақалпақстанда Әмударияның батыс ағысында  байұлының Адай, Алаша рулары, Үлкендарияның жоғары және төменгі ағысында жетірудың Табын руы және Әлімұлының Шекті руы, ал Қоңыраттың оңтүстігіне қарай негізінен Адайлар, Шортамбайдың сол жақ жағалауында Табындар, оңтүстігіне қарай Қаракесек руы орналасқандығын баяндайды. Түркіменстандағы қазақтардың да бір тобы түркімендермен қатар жайлап,  ата қоныстарда қалып қойғандар болса, ендігі бір тобы  басқа да тарихи оқиғалармен және жұмыс көзін іздеп барғандарды құрайды. Қазақтар Красноводск қаласының әр бағытында орналасты. Олардың бір тобы Красноводск қаласындағы темір жол линиясымен Қазанжық станциясына дейін сексеуіл дайындап, көмір аршып, тас жерлерде жұмыс істеді. Олар 250 шақырым бойындағы  әрқайсысы 150-дей үйді құрайтын 5-6  қазақ ауылдары.  Мұндағы қазақтардың екінші бір бөлігі Красноводскіге қарама қарсы Қара бұғаз құйылысының солтүстік батысына дейін және Каспий теңізі бұғазы мен жағалауында өмір сүрді.   Қазақтар Красноводск уезінің солтүстік бөлігінде 7,9, пайыз, Хорезмде  3,4 пайызды құрады. Қазіргі кезеңде де қазақтардың басым бөлігі Маңғыстау облысымен көршілес Балқан (бұрынғы Красноводск) өлкесінде орналасқан. Қазақстан Республикасымен шекаралас Бекдаш ауылының тұрғындарының 55%-і қазақтар болса, сонымен бірге Ақташ, Небіттау, Қошоба, Қызыл-Қия, Қуули-Маяк, Джебел, Уфра елді-мекендерінде қазақтар саны біршама жоғары. Сондай ақ Қарақалпақстанмен көршілес Дошоғуз уәлаятында да 33 мың қазақ тұрса, Ахал, Лебап, Марый уәлаяттарында және Ашхабад қаласында 3500 қазақ бар.  Түркіменстандағы қазақтардың негізін адайлар оның Табыш, Бегей, Шеген, Қараш, Шалбар, Балықшы, Қырықмылтық, Қосқұлақ, Жары, Ескелді, Сүгір аталары  және азырақ  Әліммен  табындарда кездеседі.  Ал, орта және кіші жүзден бірлі-жарым болмаса көп емес.  Қазақтар негізінен Ақсу мен Топай аралығында көбірек көшіп-қонып жүреді. Қазіргі кезеңдегі Қырғызстандағы қазақтардың шоғырланған елді-мекендері Аламеддин, Сокулук аудандарындағы Манас, Приозерное, Раздольное, Алтыбарақ, т.б. елді-мекендері мен Бішкек қаласы, Токмок, Талас, Шу өңірлері, сондай ақ Тян-Шань, Ыстық көлде де аздап кездеседі. Қырғызстандағы қазақтардың рулық құрамына келетін болсақ мұнда негізінен Ұлы жүздің сарыүйсін, дулат рулары мен Орта жүздің арғын рулары мекендейді.  Осы көрсетілген рулардан басқа Орта Азия елдерінде құрама,  шала қазақ деп аталатын этникалық топтар да кездесетін. Бұлардың да құрамын ертеде қазақтың рулары құрағандығы белгілі.  Сонымен қорыта келгенде, Өзбекстандағы  жергілікті ұлы жүз қазақтары «ирредентті» құраса, тарихи кезеңдердің ауыртпашылығымен барған орта және кіші жүз қазақтарын «диаспора» тобына жатқызамыз. Сол сияқты Тәжікстандағы қазақтардың басым бөлігін Ауғанстанға, Иранға ауа көшу барысында қалып қойған кіші жүз қазақтарын құрайды. Түркіменстандағы қазақтардың да негізгі бөлігін кіші жүз қазақтары құрайды,  оның себебін олардың бір-бірімен көршілес,  жақын отырғандығымен байланыстыруға болады.  Ал, Қырғызстандағы қазақтарды  Қытайға ауа көшуде қалып қойған ұлы жүз қазақтары мен орта жүздің арғын, тобықты руынан тараған қазақтар құрайды. 

Орта Азиядағы қазақтардың этнодемографиясын көрсететін тараушасында ХІХ ғ. ІІ жартысынан бастап, соңғы кезеңдерге дейінгі қазақтардың өсу, кему динамикасы жергілікті халықтармен салыстырмалы түрде қарастырылады. 1868 жылы орыстың алғашқы Ұйымдастыру комитетінің жүргізген санағында тек қана Ташкент уезінің Тойтөбе, Ангрен, Шыршық өзені бойындағы қазақтар саны - 144970 болса, құрама халқы – 77301, өзбектер саны – 34636, тәжіктер – 11634 санын құраған (39, 73-б.(.  Бірақ 1870 ж. Ташкент уезінде қаламен қосып есептегенде қазақ саны – 42345, құрама саны – 19446 адамға кеміген. Оның себебі, көшпелілік тұрмыс салтына орай олардың саны есепке қосылмай қалған не басқа халықтардың есебіне кіріп кеткен деп болжай аламыз.  Ал, бұл кезеңде қаламен уезде  өзбектің саны  керісінше 101573 адамға көбейген. 
1897 ж. Бүкілресейлік санақ алғаш рет Түркістан өлкесіндегі халықтар жөніндегі жүйеленген статистикалық  мағлұматтарды  алуға мүмкіндік берді. 1897 ж. санақ бойынша қазақ саны Жетісу облысында 794815, Сырдария облысында 952061 адам, Самарқанд облысында 63091, Закаспий облысында 74225 болып, барлығы 1.884192. қазақ пен қырғыздың санын бірге беріледі.  Мұнан 279 мың қырғызды Жетісудан, 50 мың  қырғызды Сырдария облысынан алып тастайтын болсақ, қазақтардың саны 1.565.192 адамды көрсетеді. Сондай ақ  санақтағы Ташкент уезіндегі 142630  түркі халықтары есебінде қазақтардың да саны қосылып берілуі мүмкін. Бірақ, 1915-1916 жж. белгілі салдарынан қазақтың саны аталған аумақтарда да қысқарады. 

Қорыта келгенде Кеңес дәуіріне дейінгі Түркістан өлкесіндегі халықтардың сандық құрамы әр деректе әрқалай беріледі,  дегенмен де  қазақтар өлкенің Сырдария және Жетісу облыстарында басым болды. Сондай ақ, 1917 ж. мәліметте Ташкент уезінде қазақтар – 156879, өзбектер – 88510 болса,  Жызақта қазақтар – 29069, өзбектер – 123597, Ходжентте қазақтар – 10318,  өзбектер –66328, Әулиеатада қазақтар – 195899, қырғыздар – 65591, Әмудария  бөлімінде қазақтар – 49362, қарақалпақтар – 93074, Маңқыстауда қазақтар – 73089,  түркімендер – 40670, бұрынғы Хиуа хандығында қазақтар – 23000, түркімендер – 184200, өзбектер – 397000, қарақалпақтар – 34200 адамнан тұрды. Осы кезеңде көрсетілген деректер бойынша елдегі жағдайларға қарамастан қазақтар Ташкент уезінде (қала қосылмаған) бүгінде жергілікті  халықтан басым болды.  Бірақ айта кету керек  Ташкент уезінің біршама болыстығы 1924-1926 жж.  Қазақстан иелігіне өтуімен қазақтың үлес салмағы  аталған аумақта азшылықты құрады. 1939 ж. санақ бойынша Өзбекстанда қазақтар 305416 (4,8 пайыз) құраса, Түркіменстанда 61397 (4,9 пайыз), Қырғызстанда 10670 қазақты құрады. 1926 жылы 17 желтоқсанда Қырғызстандағы қазақтардың саны  1749 (0,2%) болса, 1939 ж 17 қаңтарда 23925 (1,7%) болды. Қазақтар Өзбекстанның 12 облысын мекендеді, шоғырланған орталықтары: Ташкент облысында 266365, Ташкент қаласында-30607, Жызақта – 49146,  Сырдарияда – 22260,  Бұхара облысында – 91126, Самарқанд – 8185, Ферғанада – 14155, Қашқадарияда – 1857, Наманганда – 775., Сурхандарияда – 3164., Хорезмда – 14155, т.с.с. 1989 ж. Өзбекстандағы 808227 қазақ мәліметі беріледі. Сонымен, Өзбекстандағы қазақтардың өсу деңгейі 1939–1999 жж. аралығында үнемі өсіп отырған, ол ең бірінші халықтың табиғи өсімі болса, екіншіден, жоғарыда айтқандай механикалық миграциямен байланысты деуге болады. 

Қырғыз республикасында 1989 жылы 37318 қазақ болса, 1999 жылы 42657 –ге жетіп оның 19039 қалада тұрды. Өзбекстанның Мемлекеттік статистикалық комитетінің 1 қаңтар, 2006 ж. берген мәліметі бойынша Ташкент облысында - 341.380 қазақ (13,8%), Қарақалпақстан автономия республикасында - 341.084, Науай облысында – 60312, Ташкент қаласында – 45839, Жызақ облысында-44934, Бұхара облысында – 20895, Сырдария облысында-19438, Хорезм облысында – 13554, Самарқанд облысында – 5041, Сурхандария облысында- 2392, Қашқадария облысында 1840, Ферғана облысында – 968, Наманган облысында – 819, Андижан облысында – 699 қазақ болды.  Өзбекстандағы қазақтардың ең үлкен үлес салмағы пайыздық есеппен алғанда  Қарақалпақстанда – (24,8%), Ташкент облысында – (13,7%),  Науай облысында – (10,2%), Сырдария облысында – (10,2%), сондай ақ Жызақ облысында – (6,6%). Ташкент облысында көрсетілген қазақтардың 90% шоғырланған.  Сонымен қазіргі кезеңде қазақтың үлес салмағы Өзбекстан мен Қарақалпақстанда басым, Түркіменстанда 100 мыңға жетпесе, Қырғызстанда 42 мыңнан аса  қазақ тұрады. Дегенмен де бүгінде қандастарымыздың көпшілігі тарихи отанға оралуда.  

«Орта Азиядағы қазақтардың дәстүрлі шаруашылығы және кәсібіндегі ерекшеліктер» деп аталатын үшінші бөлімде Орта Азиядағы қазақтардың дәстүрлі шаруашылық -мәдени типіне сипаттама беріледі. 
ХІХ ғ аяғындағы қазақтар егістігі шашыраңқы әрі бос жатқан жерлермен араласа жатқан жерлерден тұрды. Олар өзбектер сияқты үлкен арықтар қазып суландыратын жерлерден қашып, оңай суаратын жерлерге көшеді. Бұл кезеңдерде егіншілікпен қазақтардың ең кедей тобы айналысқанмен ол жердің өзі ру басы, манап не байларға кіріс әкелетін ауқаттылардың қол астында болды.  Бірақ егінші егістік басында тұрақты тұрмай, қыста – 5–10 шақырымдық қыстауға көшіп, егістік алдында қайтып көшетін болған. Сондықтан олар үшін  егін егу мерзімді жұмыс болып саналады.  Отырықшылыққа көшкен қазақтардың өзін: (Жетісу, Сырдария, сондай ақ Түркмен облысындағы) а) егіншілік және ірі қара малмен айналысатын егінші, мал шаруашылығы қожалықтары, б) қожалығы 4-6 десятина жерге бекітілген және ірі қара малы бар, мал-шаруашылығы мен егіншілікпен айналысатын топтар, в) қожалығында 24 ірі қара малы бар мал шаруашылығындағы-көшпелілер деп бөлді. 1916 жылғы оқиғадан қуғын көрген  жергілікті халыққа (олар негізінен қазақтар) және Ферғана облысынан басмашылықтан  запа шеккен қоныс аударушылар мен жері жоқ  батрактарға, жері аз диқандарға,  отырықшылана бастаған жартылай көшпелі және көшпелі қазақтарға жер бекітіп берумен байланысты 117 отбасы Ташкент уезіне орналастырылды.  Бұлардың барлығы егіншілікпен айналысты. Сол сияқты Сырдариямен Қувандарияның төменгі ағысы егіншілікпен айналысуға өте қолайлы жер болды. Қазіргі Қарақалпақстан территориясын қамтитын бұл өңірдегі қазақтар арпа, тары, сұлы, бидай өсірді. 1859 жылғы мәліметтер бойынша  егіншілікпен  4000  қожалық айналысты, шамамен алғанда  әр үйге  2 жұмыскер келсе, олардың әрқайсысына 3 десятинадан келеді, сонда  8000 адам басына 24000  десятиннен келеді. Қазақтар дәнді дақылдардан  басқа бау-бақша  өсімдіктері: қауын, қарбыз, пияз,  сәбіз,  қызылша да өсірді. 1873 ж. Дауқара аймағына  барған  А.В. Каульбарс былай деп жазды: «суландырудың молдығына байланысты түгелдей дерлік күріш өсіреді. Күріштен басқа тары мен бидай  алқабын да көрдім.  Бірақ Қылышқала базарына қарағанда арпа мен бидай көп» (40,563-б.(. Бидайды жинап алғаннан соң ақ және қызыл тұқымды күрішті егеді. Өзбекстандағы қазақтардың егістігіндегі негізгі дақыл осы қызыл тұқымды күріш болған. 1917 жылы Шыршық, Ангрен Ташкент уезінде күріштің алатын жері 67700 десятина алып жатты. Тары қазақтардың сүйікті асы болғандықтан қазақ егістігінде тарының да өз орны болды. 
Түркіменстандағы қазақтардың жаз жайлауы мен қыс қыстауы құдықтармен есептелді. Бұл жөнінде М. Тұрсынов былай дейді: «1169 құдықтың 794-і алты рудың 77 биіне, 291 құдық  тоғыз ру иелігінде, тек 54 құдық негізгі жолда адай, түркімендердің жалпы иелігінде болды. Осы жылдардағы жиналған материалдарда 27 ру тармақтарына бөлінген адай  руының 9-ында ғана өзінің құдығы болды. Ал, қалған 18-і билермен бірге көшіп-қонып отырды. Құдықтар  ең жақсы деген шатқалдарға орналасты, сондықтан оның маңайындағы жайылымдар да сол билердің иелігінде болды», – деп жазады (41,15–16бб.(. Түркіменстандағы қазақтардың да егіншілігі жөнінде: «1895 ж. көктемде Александровск портынан 165 шақырым Ейр аңғарындағы қар, жаңбыр сулары көп жиналатын жерде қазақтардың  кедейленген 100 отбасы тұрды.  Олар жер жыртып арпа, бидай екті.  112 пұт егістіктен қазақтар 2430 пұт бидай, 164 пұт арпадан 4321 пұт арпа жиналды. Бір жылдан соң тәлімі егістікпен 889 отбасы айналысты. Бірақ егіншілік Түркіменстандағы қазақтардың басты шаруашылығы бола алған жоқ.   

Орта Азиядағы қазақ диаспорасының бір ерекшелігі әлі күнге дейін шаруашылыққа байланысты жасалынатын діни сенім нанымдардың сақталуы. Мәселен, егістік жұмысының барысында «Дихан баба» құдіретіне, табыс пен байлық сыйлаушы «Қызыр не Қыдыр» бабаға сену. Егінді бастыру жұмыстарында Орта Азияның отырықшы халықтарының әсері болар қырман басына өзен,  көлдерге барып жуынып, таза киіммен бару,  Қыдыр баба қашады деген ұғыммен қырманның басында су сақтамау, т.б. жергілікті халықтардың сенім-нанымен ұқсас.   
Мал шаруашылығы Түркістан өлкесінің Жетісу, Сырдария, онан кейін Закаспий облысында жақсы дамыса, Самарқанд, Ферғана облыстарында  мал шаруашылығы қосалқы кәсіп ретінде сипат алады. Көшпелі-мал шаруашылығымен айналысатын 339.486. қожалықта – 1.697.430  көшпелі халық болды. Қазан төңкерісіне дейінгі Өзбекстанның мал шаруашылығындағы негізгі төлдер қой, жылқы, ірі  қара мал мен ешкі, азырақ түйе болды. Мал шаруашылығындағы негізгі түлік қой шаруашылығы.  Оның еті мен сүті тек азыққа ғана пайдаланып қойылмай, қаракүл қойдың терісі де базарға шығарылатын. Байлардың қолында мыңнан бірнеше мыңға дейін мал болды. Қызылқұм қазақтары ертеден қойдың қаракүл және құйрықты қой  тұқымын өсірген. Соның ішінде кең тарағаны қазақы қой және осы қоймен гиссар қой тұқымын шағылыстырған жайдары тұқымы және гиссар-хисори. Қазақы қой тұқымы мен жайдары қойды өзбектер, түріктер, құрама, жүз, қырық, минг,  қыпшақ, қаңлылар өсірген. Олардың тараған жері Ферғана бойының таулы аудандары мен тау етектері, Ташкент оазисі, Жызақ уезі, Зеравшанның және Қашқадарияның жоғары  бөлігі. Ешкіні Зеравшанның жоғары жағындағы қазақтар азырақ өсірді. ХІХ ғ  екінші жартысындағы облыстар мен уездердегі мал санын Костенко былай көрсетеді. Ташкент уезінде барлық мал саны –4.669,142,  мұндағы 28343 бас мал саны Шыршық өңірінде, оның 3177 жылқы, 11329 ірі қара мал және 12000 қой  құрады.  Ходжент уезінде – 2.116,193, Сырдария облысында барлығы 31.547,864 мал саны берілсе,  Әмудария бөлімінде – 2970,448 мал басы болған. Көшпелілер ол кезде мал азығын алдын ала дайындауды білген жоқ. Түркістан өлкесінде жалпы  Орта Азия елдеріндегі қойдың бір тұқымы (құйрықты) белгілі. Оның ерекшелігі бойының ұзындығы, салпаң құлақ, дөңес мұрын, жарты пұтқа жуық құйрығы болды.  Бұл тұқым мықты әрі төзімді. Ол қазақы және өзбек қойы деп, бөлінетін қазақы қой сапалы жүнімен етімен ерекшеленеді.  Ол Жызақ уезімен  азырақ Ташкент оазисінде өсірілді.  Байлар  200-ге дейін ірі қара малдан, ауқаттылар 10-15 ірі қара малға дейін ұстаған. Ірі қара малдың ішінде өгізді жұмыс күші ретінде өсіру кең етек алды. Бұрынғы  Бұхара территориясында бір өркешті түйенің 7 түрлісі болып, оларды бек батша нар, құлбачча нар, жумауз нар, килагай нар, сокмак нар мен жунак нар деп атады. Екі өркешті түйенің үш түрлісі болды. Ойри, мырза-кушма және кироди кушма деп аталды. Сиыр малын азырақ өсіреді. Қазақтар арасына бұл кейін келді. Кедейлер жылқыдан гөрі сиырды қалайтын болған. Себебі, сиырдың беретін өнімі көп, ол Сырдария қазақтарына қарақалпақтардан,  Шу қазақтарына қалмақтардан келді делінеді .

Әмударияның төменгі ағысында ірі қара малдың қарақалпақ, қазақ және түркімен тұқымдары өсірілді. Қазақ сиыры орыс сиырларынан қалыспай 5-7 литрге дейін береді. Жылқының Орта Азияда арғымақ, өзбек, қарабайыр, қоқан, қазақ түрік тұқымдары болды. Түркістан округіндегі  ең көп тараған жылқы-қазақ жылқысы.  Екі аршыннан аспайтын  орта бойлы,  ерекшелігі алдыңғы аяғы түзу, төсі кең әрі шығыңқы ұзын, қабырғасы ірі, құйрық-жалы қалың. Қазақ жылқысы жорға жүріспен 8 шақырымды бір сағатта  жүріп отырады. Осыған байланысты 1868 ж. бір шайқас кезінде Самарқандтың түбінен Ташкентке,  280 шақырым жерге бір күнде жеткендігі жөнінде мәліметтер бар. Ташкент уезінде 1895 ж.  жылқы саны 68300, қалада 14100 болса, 1912 ж. уезде – 113385, қалада – 10276-ға жетті. Жылқы Өзбекстандағы қазақтарда көбіне Ташкент облысының Бостандық, Жаңабазар аудандарында кездеседі. Сондай ақ олардың 40% Самарқанд және Ташкент облыстарына шоғырланған. Орта Азияда жылқының кең тараған түрі қазақы жылқылар екендігін Архипов та жоққа шығармайды. Ол өте төзімді жүгімен тауға да шыға береді. Далада сусыз,  тамақсыз 100 км-ге дейін жорта алады. Онан басқа қарабайыр, текелік, иомудтық түрлері бар. Қарақалпақстанда жылқының үш тұқымы: қазақ, қарақалпақ, түркімен. Жылқының қазақы тұқымы төзімділігімен аса бір жағдайды талғамайтындығымен ерекшеленіп Қызылқұм және Үстүрт қазақтарында кеңінен таралды. Оны байлар көбіне мініс үшін пайдаланып, онымен қатар қарабайыр, будан, қарақалпақ, ханызат тұқымдарын да қатар ұстаған. Осылардың ішінде ең қадірлісі қарабайыр жылқысы болды .

«Орта Азия  елдеріндегі қазақ диаспорасының  материалдық мәдениеті  және ерекшеліктері» атты төртінші бөлімде аумақтағы қазақтардың қонысы, үлгілері, баспана түрлері мен құрылысы, ұлттық киімдегі  жергілікті үлгілер мен  ас-тағам мәдениетіндегі ерекшеліктер арнайы зерттеулермен қатар ел арасынан жиналған материалдар негізінде айқындалды.

 Қазан төңкерісіне дейін қазақтардың  азырақ бөлігі өзбек, тәжік, қырғыздармен қатар тау етектеріндегі ірі қыстақтарда да орналасты.  Бұлардың көшесі  тар болып, терезелері аулаға қарап, бау-бақша егілген. Қоныстарының екінші бір түрі тәлімі егіншілік аудандардағы қазақ, қырғыздардың майда қоныстары.  Олардың үйлері жоспарсыз, тастан соғылған. Енді, келесі бір түрі көлемі кішірек мерзімдік тұрақтар болды. Тау қуыстарындағы қоныстарға мысалы Бостандық ауданының Шақшам ауылындағы қазақтарды жатқызуға болады. Құмда, құдық маңайына орналасқан қоныстарға Қызылқұм қазақтары не Түркіменстандағы қазақтардың тұрағын жатқызамыз. Қазақ қоныстары көбіне өз тегіне қарай көше не ауыл болып орналасты. Орналасудың бұл тәртібі жер иелігіне қарай сақталғанмен, соңғы кезеңдерде Өзбекстанда болмаса басқа аумақтарда жергілікті халықтармен араласып кеткен. 
  1920 ж. отырықшы қазақ селоларының 378-і Ташкент уезінде болды.  Аймақтар бойынша Келес өзені бассейнінде қазақтың 136, өзбектің осы бассейнінде-16 қонысы, қазақтардың  214, өзбектердің 105 қонысы Шыршықта, қазақтардың  28, өзбектердің  29 қонысы  Ангренде шоғырланды.  Алтын,  Жетісу,  Үштамғалы,  Шарапхана болыстықтарында тек қана қазақтардан тұратын поселоктар болса, 12 болыстықта аралас қоныстар болды. Қазақтардың  қоныстарының көлемі өзбектердікіне қарағанда кішірек болды. Өзбек қоныстары Ниазбекте көбірек болса, Шыршықтың басқа болыстықтарында қазақтардан кемірек. Айта кету керек, қазақ ауылдарының  барлығы ру-ру болып орналасты. 300-ден кем тұратын қазақ қоныстары 56% болса, 100  адамнан кем тұратын өзбек қишлақтары Түркістан АКСР-де 8-9% құрайды (42,102-103пп.(. Сондай ақ, қазақтардың  Ташкент уезі бойынша ең үлкен ауылы  3000 адамнан тұрған, оның  өзі 3-еу ақ, 2000-ға дейінгі адамы бар 18 ауыл болған.  Ал керісінше адамы аз 400 адамнан тұратын 198 қоныс, 200 адамнан тұратын 78 қоныс, 400-ден 500-ге дейін адамы бар қоныс 38 болған.  Ал, енді мерзімдік қоныстарда халықтар бір ауылда топталып,  ұяға ұқсап қоныстанатын.  Олар Ангрен, Орта Шыршық, Паркент, Жоғары  Шыршық аудандарындағы  Баис, Бұзаушы, Балта, Қоңырат, Рамадан, Сіргелі.  т.б ауылдарына тән болған. Ташкент уезінің Байтқорған қишлоғында 334 өзбек, 16 қазақ жанұясы, Қыбрайда 334 өзбек 7 қазақ, Паркентте 1415 өзбек, 40 қазақ жанұялары болған. Қазақтардағы ретсіз қоныстар  50 жылдардың аяғына дейін сақталды. 1960 ж. бастап өзбек қоныстарына тән баспаналардың қамал түріндегі биік дуалдармен қоршалуы қазақтарда да етек ала бастады. Түркіменстанның көшпелі аудандарында  да қазақ, түркімен ауылдары ру белгісіне қарай бөлінеді. Ауылдары аса үлкен емес. Шаруашылықтағы ауылдар 200 адамға дейін біріктіріледі. Сондай қазақ ауылдары 92%, қырғыз ауылдары 52%, түркімен ауылдары-80% құраған. Қырғызстанда да 100-200 адамнан тұратын қазақ қоныстары көбірек болды. 300 адамнан кем қырғыз поселоктары  56%, 100  адамнан кем  16 ,  100-500 адамнан тұратын қоныс 59 % құрайды ірі селолар өте аз.  Қырғызстанның оңтүстігінде 100 адамнан кем қоныстар көбірек болса, Түркімен поселоктарында 100 адамнан кем 30-52%, 100-500 адамы бар қоныстар 40-65% , ал Тедженде 84% құрайды. Қазақ қоныстарының отырықшы өзбек, тәжік халықтарының қоныстарымен салыстырғанда біршама ерекшелігі болды. Бір жағынан егіншілікпен, екінші жағынан мал шаруашылығымен де айналысқан қазақтардың  қоныстары, кең аймақты алып, рулық белгісіне қарай шашыраңқы орналасып, өзбектердің қишлоқтарына қарағанда көлемі кішірек болды.
Үй құрылысының негізгі материалдары қам кірпіш және пахса болған. ХІХ ғ. аяғы ХХ ғ. басында пахса қазақтарда үй құрылысы үшін көп пайдаланыла қойған жоқ. Оны көбіне шаруашылық құрылыстарын, оның ішінде қора қопсыларды салуда пайдаланған.  Сол кезеңде ауқатты кісілер үйлері үшін 30 х 30 болып келетін қам кірпішті көбірек пайдалана бастады. Мұндай кірпіштердің пайдалануын А.К Писарчик тек ХХ ғасырдың бас кезеңіне  жатқызады. ХІХ ғ. аяғы ХХ ғ. 30-40 жылдарына дейін Өзбекстан қазақтарының баспаналарының бірі шым үйлер болған.  Кейін келе жергілікті өзбектермен қоян-қолтық араласуына байланысты үстіміздегі ғасырдың 30 жылдарынан бастап қазақтар да «пахса» әдісімен үй салу кең етек жайған.  У.Х. Шалекенов те өз еңбегінде:” Қарақалпақстандағы қазақтардың үйлерінің қабырғалары пахсадан тұрғызылды. Әрбір қабаты 50–60 см. биіктігі 3 қатар пахсадан тұрып, оның қабырғасы жоғарылаған сайын жіңішкере түседі. Пахсадан салынған үйлер Тақтакөпір, Беруни, Төрткүл және Ходжелі қазақтарында көбірек кездесіп, құрылыстары өзбектердікіне ұқсайтындығын айтады (4, 207,221 бб.(. Мұндай үй салу бүгінге дейін жиі кездеседі. Қам кірпіштен соғылған үйлер Қарақалпақстанда Шымбайда, Теппекул ауылдарында 60 үй қазақ, Қараойда – 30 үйдей бар. Көне Үргеніштегі және соған тиіп жатқан аймақтардағы дәстүрлі баспана түрлерімен қоса баспанадан алыс емес, қора-қопсыдан бөлек 2 не 3 камералы үйлер кең тараған. Үш камералы үйлердің орталығын  дәліз не айван алады.  Жаз кездерінде отбасы  мүшелері  уақытының біршама бөлігін  айванда өткізеді .

Орта Азия елдеріндегі қазақтардың баспана құрылысына жергілікті халықтардың ықпалы зор болған. Сондықтан да олардың үйлері көше жақ бетке салынып, қора қопсылар аулаға тік бұрыш түрінде орналасты.. Сол сияқты Өзбекстан қазақтарының баспаналарының бір ерекшелігі «айван» және «балохондардың» болуы. Айванның төбесі жабық, жан-жағы ашық кейде 40-50 см-дей қаланған кірпіш қабырғасы болады. ХІХ ғ. аяғында айвандар екі бөлменің ортасына не бір бүйірден салынса, қазіргі кезде олар көбіне үйдің алдына салынады. Балохондар ертеректе үйдің төбесіне салынатын. Ол бұрынырақ қонақ қабылдайтын жер болса, соңғы кезде шөп, жем сақтайтын орынға айналған. Өзбекстан қазақтарының Қазақстандағы қазақтардың баспаналарынан айырмашылығы  әр-түрлі жайлар мен верандалардың  болуы. Есіктің алдына бөлек не жапсыра қойылған тақтайлар, балшықтан жарты не бір метрдей көтерген суфалар (сәкілер) жиі кездеседі. ХХ ғасырдың 30 жылдарынан бастап кеңінен  тарай бастаған осындай ерекшеліктер бүгіндегі қазақтардың үй-жай соғу әдісіне, тәртібіне толығымен кірген. 
Ташкент уезінің Жаусоғым, Алтын, Іріжар (Шардара), Майдантал, т.б болыстықтарындағы қазақтардың көктемде, жазда және күзде тұратын баспаналарының  бірі киіз үй болған. Киіз үй Өзбекстан қазақтарының ауқаттыларында ХХ ғасырдың 50-60 жылдарына дейін сақталған. 1921 жылы Самарқанд облысына этнографиялық экспедициямен барған  М.С Андреев былай деп жазды: «Мен аралаған Жызақ, Самарқанд, Қаттақорған уездеріндегі ауқатты қазақтар балшықтан соғылған үйлерде емес, киіз үйлерде тұрғанды қалайды. Киіз үйлер мұнда тек байларда ғана сақталған»,- деп көрсетеді. Қарақалпақстанның Қоңырат ауданындағы қарақалпақтарда киіз үйді ұстанғанын, бұл баспана түрі Орта Азия халықтарында ұқсас екендігі жөнінде талдау жүргізген С. Жолдасбаевта өз еңбегінде көрсетеді. Ал, Солтүстік Түркменстанда  қазіргі кезде де киіз үйлер кездеседі, бірақ олар көбіне жаздағы жатын орын ретінде пайдаланылады.  Ақ отауды өзбектер мен қыпшақтар қара киіздің сыртынан ақ матамен қаптап та жасайтын  болған.  Ол бір-екі жылдан кейін тозып, қара үйдің өзі қалатын.  Әмудария өзені бойындағы  қазақтар  қарақалпақтар сияқты киіз үйдің туырлығының орнына шиді көбірек тұтынады. Оның себебі үйдің салқын болуын қалағандықтан. Шидің жоғары бөлігі үзіктің киізімен жабылады.  
«Ұлттық киімдегі жергілікті үлгілер» атты тараушада негізінен киім үлгілеріндегі ерекшеліктерге баса көңіл бөлінген. Қай халықтың болмасын ұлттық киімі оның тіршілік цикліндегі тұрмыс салтымен, шаруашылық жүйесінің түрімен байланысты болған. Орта Азиядағы қазақтарда жас ерекшелігіне қарай киінуді сақтаған. Қазіргі кезеңде киімдегі дәстүрлі элементтер 70–80 жастағы үлкен кісілердің көйлектері мен іш киімдерінде  және бас киімдерінде кездеседі. Мәселен,  тік жағалы, алды 2–3 түймемен түймеленетін  төсіне дейін тік ойылған, алды  ашық көйлектер әлі күнге дейін сақталған. Оның жағасы тік, сырылып тігіліп, 20–30 см. дейін ойық болып келеді. Бұлардың ішінде қазақтарда кеңінен тарағаны жоғарыда айтылған тік жағалы, алды  көкірекке  дейін ашық болып, кең пішілген, жеңі ұзын үлгідегі көйлектер. Бұл көйлектер алды көкірекке дейін ашық, бірақ қазақтардың көйлегіне қарағанда ұзын болып келетін өзбектердің  куйнак-яктак түріне ұқсастығы бар.
Орта Азиядағы қазақ әйелдерінің киімі қанық бояулы, түрлі-түсті, мақта, жібек,  панбарқыт,  жылтырауық  маталардан  тігілген киімдерден тұрған.  Орта Азияның басқа халықтары сияқты қазақ әйелдерінде  де жас ерекшелігіне қарай киімде түс талғау болған.  Жас қыздар мен жас келіншектер қызыл, қызыл алау түсті көйлектерге әуес болса, 3–4 баласы бар әйелдер көк, аспан түсті көйлектерді көбірек киетін. Жасы келген кісілерге  қызыл ала араласқан көйлектерді кию  ұят саналатын. Сондай ақ  өзбектерде шыттан  тігілген аспан көк түсті, құрамаларда жасыл түс киім қаралы киім саналатын. Осымен байланысты Шыршықтың жоғары жағы мен Пскент, Бөке аудандарындағы қазақтарда қаралы болғанда көк орамал тарту сақталған. Егер көйлек жібек  матадан тігілсе қаралы түс болып саналмайды. Себебі, жібек матаны бағалы санаған. Оны әулие мата деп санап, онан тігілген киімді жалаңаш денеге  киюге болмайтын.  Ал жасы үлкен  әйелдер  20–30 жылдарға дейін  тік жағалы, жеңі ұзын,  тік пішіліп, етегі кеңдеу көйлек киетін. Көйлектің бұл үлгісі екі халыққа ортақ болып келеді тек бір айырмашылығы өзбек әйелдерінің көйлегінің ұзындығы тобыққа дейін жететін де, алды көкірекке дейін  қиылған болып келеді. Түркіменстандағы қазақтардың киімі жөнінде Карутц Р. былай дейді: Әйелдердің киімі гүлді матадан тігіліп, көкірегіне дейін тік қиылған алды ашық, ұзындығы тобыққа дейін жетеді, белі бөлек шарфпен сырылған. (43, 149-б.(. Ал, енді Әмудария жағалауындағы қазақтардың сыртқы киім түрлері біршама өзгеріске түскен. Мәселен, қалалық өзбектерге еліктеп, бай қазақтар сәлде, бұхар, хиуа шапандарын киген.  Мұндай өзгерістерді  ХІХ ғ. 70 жылдары ақ А.П. Хорошхин бақылап былай деп жазады: «Қызылқұм қазақтарының киімі, әдет ғұрпы, тілі басқа жердегі қазақтармен бірдей, тек киімдерінде өзгешеліктер бар.  Мәселен,  Хиуа шекарасына жақын орналасқан қазақтар биік түрікмен бас киімдерін, ал өзбектерге көршілес отырғандар сәлде орайды»,-деп көрсетеді . (44, 149-.  ХХ ғ. 40-50 жж. дейін қазақтарда шапанның тік жағалы, алды үшбұрыш болып келген, етегі кеңдеу, тізеден асатын үлгідегі түрі киілсе,  ХХ ғ. 50 жылдарынан бері қарай жаппай ойма жағалы, сырылып тігілген өзбек шапандарын кию кең өріс алған. Түркіменстан, Өзбекстандағы қазақтарда өзбектер сияқты сыртқы киімнің  белін 2-3 метрден тұратын ақ не бөз шүберек белбеулермен байлайды.  Орта Азия елдеріндегі  қазақтардың бас киімінен кең тарағаны тақия, бөрік, малақай,  ақ киізден жасалынатыны қалпақтар.  Бұларды көбіне түлкі  ал, кедейлерде қой терісінен тігілетін. Қой терісінен жасалатын малақайларды қырғыздар көбірек киген  Л.Ф  Костенко:  қазақтар киіз қалпақты көп киген.  Ол көбіне қой не ешкі түбітінен басылады. Қой жүнінен басылған қалпақтың базардағы құны 40 тиын болған. Ал, қыста теріден жасалынған үшқұлақты көбірек киеді деп жазды. Тақия Өзбекстан қазақтарында күнделікті киетін бас киімге жатады. ХХ ғ. 40 – 50 жж өзбектердің тақиясы кең таралып, оның сыртын орамалмен байлау көп кездеседі.  Бірақ сәлдені қазақтарда үлкен қариялар мен молдалар ораса, өзбектерде орта жастағылар мен қарияларда күнделікті, ал  үйленген жас жігіт алғашқы бірінші айда үнемі сәлде салып жүретін болған. Сонымен қазақтардың киімін Орта Азияның басқа отырықшы халықтарымен салыстырғанда  бас киімінен ажыратуға болады.

Орта Азиядағы қыз-келіншектер жиегіне аң терісі тігілген, төбесі жылтырақ  жіптермен  не моншақтармен өрнектелген шошақ үкілі бөріктер мен тақиялар көп киген. Келін болып түсерде сәукеле не бөрік немесе тақия сыртынан жабылған орамал салатын болған. Өзбекстандағы қазақ әйелдері  кимешекті көп кимесе, Қырғызстандағы қазақ және қырғыз әйелдерінде ол ХХ ғ. 70  жылдарына  дейін  кездесетін.  Кимешекті қырғыздар «элечек» деп атады. Мұның өзінен бұларда да әр рудың өзіндік ерекшелігі байқалатын. Қазақтармен қырғыз кимешегінің ұқсастығы арты үшкірленіп кей жағдайларда оның  ұшы аяқ киімге дейін тиіп жататын. Қарақалпақстандағы қария аналарда сақталған кимешек солтүстік Түркіменстандағы қазақ әйелдерінде көп кездеспейді. Түркіменстандағы әйелдердің бас киімі көбіне жаулық болып келеді. Ол ұзын ақ матадан басты айналдыра шалма сияқты орап, жаулықтың бір шеті белге дейін жіберілетін. Жаулықты әйелдер көбіне сыртқа шығарда тағады, үйде мойын артынан бір тартатын орамалмен ғана жүреді. Қыздар бастарын гүлді, қызыл түсті орамалмен байлайды. Орта жастағы әйелдер басқа кимешек сияқты ораған ақ орамал тартса, тұрмысқа шықпаған қыздары сәукеле киеді. Оның түркімен бас киімінен айырмашылығы  сәукелеге жалғанған тор (вуал) түркімендердегі сияқты алдынан емес, артынан және белге дейін жетеді. Қазақтардың да түркімендердің де қыздары үйде қызыл орамал, әйелдері ақ не қоңыр түсті жаулық тартады. Әрбір халықтың киімдерінде де белгілі бір түстің өз артықшылығы бар, ол түркімендерде қызыл түс. Көйлек және бас киім Түркіменстандағы қазақтарда көбіне ақ түс болса, ал түркімендер ақ түсті тек қартайғандар киеді деп шешеді. Ташауыздағы қазақтар мен қарақалпақтардың киімі өзбектердің киімінен айнымайды. Ташауыздың шығыс жағындағы қазақтар болмаса  Түркіменстанның басқа аймақтарында орта және қария жастағы қазақ әйелдері  түркімен, өзбектерден ерекшеленетін өздерінің дәстүрлі киімдерін  жақсы сақтаған. Солтүстік Түркіменстандағы қазақ әйелдерінің киімі  Қарақалпақстанда мекендейтін қазақтардың киімінің аналогиясы деуге болады. Өзбек, түрікмен халықтарымен шекаралас отырған қазақтарда көршілес отырған халықтың ықпалы байқалатындығы жөнінде А.П. Хорошхин өз еңбегінде былай көрсетеді: «Қызылқұм қазақтарының тілі, әдет-ғұрпы басқа аймақтардағы қазақтардан  айырмашылығы жоқ, тек киім киістерінде мәселен, Хиуа шекарасына  жақын жерлердегі қазақтар биік түрікмен бас киімін,  өзбектерге көршілестері чалма киеді», – деп көрсеткен (44, 470-474 бб.(.
«Ас-тағам мәдениетіндегі ерекшеліктер» деп аталатын тараушада қазақ диаспорасының жергілікті халықтармен ықпалдастығы нәтижесіндегі қалыптастырған ерекшеліктеріне көбірек мән бердік.  Қай халықтың болмасын тағамы сол халықтың қалыптасқан дәстүрлі шаруашылығымен байланысты.  Сондықтан да ХХ ғ. бас кезеңіне дейін олардың тағамдарында  сүт, еттен істелінген тағамдар мол болса, қала мен жер  шаруашылығы дамыған аймақтарда дәнді дақылдардан, жеміс-жидектерден істелінген тағамдар көбейді. Ал үстіміздегі ғасырдың орта кезеңінен бастап, қазақтардың тағамында олардың пісірілу әдістерінде өзбек, тәжік халықтарының ықпалымен болған өзгерістер көбейді. Соның нәтижесінде  қазақтардың тағамына өзбек ұлтының дәстүрлі тағамдары келіп қосылды Нанның қатырма, пәтір, таба, тандыр нан, бауырсақ, жұқпа нан, т.б. түрлерін жасаған. Қатырма нан ашытылған  қамырдан жұқа (шелпектен қалыңдау) етіліп жайылып, майсыз, қыздырылған қазанға пісіріледі. Ол дөңгелек жұқа болып келеді.  Таба нан қатырмаға қарағанда қалың жасалынып, арнаулы шойын тапаларда пісіріледі. Қаттама нандар өлген кісіге құран оқитын бейсенбі күндері беріледі.  Түркіменстандағы қазақтарда «зағара нан» деген түрі де кездеседі. Оны көбіне диірменге тартылған жүгері ұннан ашытып жапқан. Ол тандыр нан сияқты болып келеді . Өзбекстандағы қазақтарда кең тарған тағамдардың бірі нарын. Оның наны да еттің қамырындай етіліп жайылады. Нарын қазіргі кезеңде  жиын-тойларда еттің орнына беріледі. Түркіменстан қазақтарына жергілікті халықтардан енген «дуғрама» тағамы осы нарынға ұқсайды. Ол тұз салынбай, ұннан иленіп, ашытылмай тандырға пісіріледі. Піскен нанды майдалап турап, ішіне бас, сирақ, құлақ, жақ ішек-қарын, пиязды майдалап турап, бас-сирақ сорпасына бұқтырып қойып, артынан пиялаларға құйып береді. Ал, Ашхабад қаласының тұрғыны Қуан Тілектес ашытпаған қамырдан пәтір нан пісіріп, оны кісілерге туратып, сорпаға салып береді дейді. Осыған ұқсас «нан салма» тағамы да  қазақтардың күнделікті тағамдарының  біріне айналған.  Мұны орта жүздер «нан салма» десе, өзбектер мен ұлы жүздер «шылпылдақ» деп атаған. Ал, Заравшан халықтары «май күлше» деп атаған..  Қызылқұм қазақтарында «қарабыламық» деген, яғни құйрықпен  ұннан жасалынған қою быламықта жиі кездессе «қуырмаш» бидай мен майдан дайындалады. Бидай,  тары, күріш көжелері Орта Азия қазақтарында қазірге дейін шөл басар сусын ретінде маңызды.  Мұнан басқа қуырылып, келіге қайта түйілген тарыны ыстық сүтке  салғанда, бөртіп шыға келсе, оны «сүт бөртпе» деп те атайды.  Егер тарыға сары май салынып, мыжғыланса, оны «жаншыма тары» дейді.  Мұндай талқандар  бүгінде азайған. Түркіменстандағы қазақтар сусынға көбіне түйенің сүті шұбатты пайдаланған, бұл сүт түркімендерде – чал деп аталады. Сол сияқты түркімендердің  варенник тәріздес жұмыртқадан жасалынатын  юмуртга - тағамы да Хорезм өзбектерімен қатар қазақтарда да кездеседі.  Карутц Р. Түріменстандағы  қазақтардың тағамы жөнінде:  «... қазақтар өздерін қоршаған ортаға  бейімді бола отырып, олар тек күш жағынан ғана асып кетпей өздерінің тұрмыстық ерекшелігін түркімендерге де таңа білген дейді. Түркімендер қымызды  қазақтардан үйренген сияқты, себебі, қымыз оңтүстікте де, шығыста не оазисте болмаған, тіпті түркімендердің молдалары қымыз ішпейді. Мангышлақтағы қазақтар қымызды ас ретінде пайдаланса, түркімендер тек шөл басар деп түсінді. Сондай ақ айран кең тарады», – деп жазды (43, 28-б.(. Түркіменстандағы қазақтардың негізгі азығын да ет пен сүт құрайды.

Орта Азияда мекендейтін қазақтардың заттай мәдениетін зерттеу барысында мынандай қорытындыға келеміз. ХІХ ғ. аяғы ХХ ғ. 30 жылдарына дейін қазақтардың қоныстарында, баспаналарында киімдерінде және тағамында  дәстүрлі ұлттық  мәдениет  сақталғанмен, қатар отырған  жергілікті халықтың  мәдениетінің  кейбір элементтері кездесетін.  
«Отбасылық әдет-ғұрыптарындағы жергілікті ерекшеліктер және жалпықазақи мәдени ғұрыптық үлгілер»  деп аталатын бесінші бөлімде  Қазақтардың отбасылық  әдет ғұрып, салт дәстүрлеріндегі жергілікті халықтармен ортақтастықтар мен ерекшеліктер сипатталады.
Орта Азия елдеріндегі бірыңғай шоғырлана қоныстанған аймақтарда қазақ  отбасылары  шағын болғанмен де, әке-шеше қолында үйленген бір баласы міндетті түрде бірге тұратын. Ел арасынан жинаған деректерге қарағанда ертеде Қырғызстандағы қазақтарда бел құда жағдайында қалың мал бермеген .  Ал, Өзбекстандағы қазақтар бел құданы кейде «қарын құда» не «құрсақ құда» десе, Түркіменстандағы қазақтар «ақтай құда» яғни  екі достың балалары туылмастан жасалған сөз байлауын айтады, осы атаумен қарақалпақтарда  атайтындығын К. Төлеубаева да көрсетеді (44,54-б.(. Бірақ қазіргі кезеңде қазақ арасында құдалықтың бұл түрі көп кездеспейді. Кейбір информаторлардың мәліметіне қарағанда ертеректе Қарақалпақстандағы қазақтар бесік құда болғандығын бекіту үшін бесіктегі  екі баланы алып, бір-бірінің құлағын тістетеді екен. Ол болашақта екі баланың өмірін байланыстыру  мақсатында жасалынатын ырым деп көрсетеді. Жаушылыққа әдетте көбіне екі үш адам барса,  Қарақалпақстанда екі әйел, үш ер адам жіберіледі, Тахтакөпір ауданында жігіттің ата-анасы, Қоңырат ауданында  Өзбекстандағы қазақтар сияқты нағашы жағынан міндетті түрде бір адам ертеді.  Бүгінде «жаушы» деген ұғым көп жерде айтыла бермейді.  Түркіменстандағы қазақтарда соңғы кезеңдерге  дейін екі жастың бас қосып неке құруы яғни қалыңдық таңдауы ата ананың  еркі болатын.  Қызды сұрауға Түркіменстанда 3 - 4 адам келеді, оларды қыздан сұраймыз деп кейде 3 - 4 рет келтіріп әурелеп те жататын болған. Бірақ ел арасынан жиналған мәліметтерге қарағанда ХХ ғ. 80 ж. бастап қалыңдық таңдау жастардың өз еркіне берілген, бірақ жігіттің тәртібіне байланысты әңгіме болса, қанша жерден болса да қызын бермеуге тырысады.  Ал егер бір-бірін ұнатып қалса қашып кетпейді, ата ананың рұқсатын алады.  Тек қалың малы түгелдей төленген соң ғана қызды ұзата алады.  Қарақалпақстандағы қазақтарда ертеректе неке түрі негізінен құдалық жолымен болса, ХХ ғ. 70-80 жж. бастап алып қашып үйлену кең тарауда. Орта Азия қазақтарында ертеден неке құруда 7 ден 12 атаға дейін қыз алыспау (экзогамиялық неке) кең таралса.  ХХ ғ. 60 -70 жж. бастап, жергілікті халықтардың ықпалы болуы мүмкін, жақын бөлелер: апалы-сіңлілердің балаларын қосу, жиендерден алу, т.с.с. бүгінде жиі кездеседі.  Қазіргі кезеңде Орта Азия қазақтарында қыз әкесі  жаушыға қызын беруге ризашылығын беріп жатса, нанды төртке бөліп сындырады (нан үзу), оны «нан сындыру» деп атайды, бұл құдалықты бекіту болып саналады. Нан адам үшін өте қасиетті ас, сондықтан нанды аттап, уәде бұзуға болмайды деп есептейді. Соңғы кездерде екі жақ та жастардың қалауын біліп, тек келісім шарттар жасауға барғанда көбіне әйелдер барады. Мұны  Өзбекстанда «моншақ тағар» не «сырға салар» деп атаса, Қырғызстандағы қазақтар «қарғы бау» не «үкі тағар» деп атайды Қазақстанның басқа өңірлерінде «үкі тағар», оңтүстігінде де «сырға салар» т.б. деп әрқилы атаған. Екі жақтың құда болып, бауырласуының бір белгісі құйрық бауыр жеу. Қазіргі кезеңде енген бір өзгеріс туралған құйрық бауырдың үстіне  айран құйып әкеледі, оның мәнісі бауырдай жақын, майдай жұмсақ, көңіліміз ақ болсын дегені. Құйрық-бауыр туралған табақ екі жақтың сөзін  сөйлеп отырған құдалар алдына қойылады . Құдаласуды бекітетін бұл  ғұрыпты  Қырғызстандағы қазақтар жергілікті халық сияқты  «көнек салар» деп те атайды. Ертеде  малдың артериальды  қанын  ішу арқылы да құдалық бекітілгенін (бауыздау құда деген осыдан шықса керек), қанмен бекіту исламға дейін пайда болғандығын А. Бикжанова өз зерттеуінде көрсетеді (45, 16-б.(.  Құда болып, құйрық бауыр  жесіскен соң батаны кім бұзса, сол жақ 3 тоғызға дейін айып төлейтін. Ал жігіт жағы бұзатын болса, қыздың үйінен шығатын шығынның  барлығын  өтеуі тиіс болған. Сонымен бірге ауыл қарттарына деп өзбек тақиясын әкеп, оларға  таратады. Қырғызстандағы қазақтар мен қырғыздардың үйленуге байланысты әдет-ғұрып, салт-дәстүрлері, отбасындағы қарым-қатынас, қыз ұзату, келін түсіру дәстүрлері, өте ұқсас, әрі олардың тек атауларында ғана болмаса, мән-мағынасы бір болып келеді. Қарақалпақстан мен Түркіменстандағы қазақтарда өзбектер сияқты қыз үйіне түнемей тек алып кетуге ғана келеді.  Түркіменстандағы қазақтар қыз бен күйеуді екі бөліп,  машинаға отырғызады. Оның себебі, қыз бен күйеудің ақ некесі қиылмай, бір-біріне қоспайтын ежелгі салтпен түсіндіріледі.

Ертеректе келін атасының босағасын аттамай тұрып, ауылға жаяулап,  шымылдық артында  келген кезінде, келінді далада қарсы алу мерекесімен бірге, беташар дәстүрінде өткізетін болған.  Үй босағасын аттатпай тұрып, бет ашу Шыршық өңірі қазақтарында да кездеседі. Келінді бет ашқанға дейін жігіт үйінің  дәмін татуға болмайды деп, көршінің  үйіне түсіріп, сол үйдің ас-суын ішкізеді. Қарақалпақстан қазақтары келінді беташарға шығарарда үш орамалмен шығарады. Біріншісі қызыл орамал, қыз белгісі, екіншісі ақ орамал  келін болдың дегені, үшіншісі басың ағарды дегені болу керек. Ал, Түркіменстандағы қазақтарда сәукеленің үстінен ақ орамал жабады. Беташарда келіннің аяғы астына қой терісін төсесе, соңғы кезде байлар кілем төсеуді әдетке айналдыруда. Қой терісін төсеу ырымы келін қойдай жуас, мінезі терідей жұмсақ болсын деген ниеттен туған. Қарақалпақстанның кейбір ауылдарында, мәселен, Шатырауық ауылында келін алдына ұршық, арқан қояды оның мәнісі ұршық пен арқан сияқты мінезі иіріліп тұрсын деген ырымнан туындаған. Беташарда қолтық сүйейтін жеңгелерге де мән берген. Шыбыққа байлаудың мәні шыбықша өсіп-өнсін деген мағынаны білдіреді .

Бірақ мұндай жағдайлар қай халықта болмасын жаппай үрдіске енген жоқ. Қазіргі кезеңде Әмудария жағалауындағы аралас некенің таралған жері  Орталық Нүкіс - Қоңырат, Ходжелі, Шымбай, Караөзек, Тахтакөпір, Мойнақ аудандары. Мұнда қарақалпақ-қазақ арасында неке көп таралған. Қарақалпақстанның солтүстік батысында Қоңырат, Шуманай, Ходжелі аудандарында қарақалпақ-өзбек, қарақалпақ-қазақ, өзбек-қазақ  некесі сондай ақ  Беруни, Төрткүл, Элликкала  аймағында да өзбек-қазақ, қарақалпақ-қазақ некелері кездесетіндігін А.Е. Бижанова өз зерттеуінде әңгімелейді (45, 8-14 бб.(. Өзбек пен қазақ арасындағы неке шеткері аймақтарда болмаса, ішкері аумақтарда көп кездеспейді. Қазақтың басқа ұлтпен некелесуі, жергілікті ұлтпен қоян-қолтық отырған қандастарымызда көбірек кездеседі. Тұжырымдамамызды дәлелдеу үшін Қырғызстандағы қазақтардың соңғы кезеңдерде қырғыздармен қыз алысып, қыз беру бағытының жиілеп кеткендігін айтуға болады. Орта Азия  елдеріндегі қазақтарда (Қырғызстанда көп емес) келіннің қайын іні-сіңлілерге ат қоюы, сәлем салуы жақсы сақталған. Қырғызстандағы ұлтаралық неке 1999 ж. санақ бойынша: қырғыздың қазаққа үйленгені - 5179, қазақтың қырғызға - 3212, қазақ орысқа - 438, орыс қазаққа-184 көрсеткішті береді, бұл бар-жоғы 42 мыңнан аса қазақтың 10 мыңы аралас некені құрайды деген сөз. 1950-1960 жж дейін  қазақтың бөгде ұлт өкілдері тұрмақ, үйсін мен арғын арасында қыз алысып, қыз берісуі өте сирек кездесетін. Бұлардың әрқайсысы өз ұлысынан алуға тырысатын. Бұл жөнінде  Манас селосының тұрғыны Әбдібаев  Кәсеннің де үлкен шешесінің қырғыз болғандығына қарамастан 18-20 ға келген ержеткен балаларын еліне  (Шет ауданы, Орталық Қазақстан) жіберіп, үйлендіртіп, балалы-шағалы болғанда қайта алдыртқандығын әңгімелейді. Қазіргі кезеңде қазақтардың  қырғыздармен отасуы  екінің бірі деп айтуға болады. Бұл жөнінде А.С. Кочкунов: «...зерттелген 34 аралас отбасының  28-і  Оргочор совхозында тұрады.  Оның 14  қазақ-қырғыз (алдыңғысы күйеужағы), 3 өзбек-қырғыз, екеуі қырғыз-қалмақ, екеуі қырғыз-қазақ болып келеді»,- деп көрсетеді (46, 22-б.(. Сондай –ақ ел аралағанымызда әрбір қазақ  отбасының келіні қырғыз не қызы қырғызға шыққан. Егерде қазақтардағы некелесу  осы үрдіспен кете берсе, Қырғызстандағы қандастарымыздың болашақ ұрпағы  аралас некеден тараған туысқандар болып шығады. Зерттеу барысында көз жеткізгеніміз  қырғыздардың қазақ қыздарына үйленуі басым.
«Бала туу және тәрбиелеуге байланысты әдет-ғұрып, салт-дәстүріндегі ерекшеліктер» атты тараушада Орта Азиядағы қазақтардың бала көтергеннен бастап, туғанға дейін және тәрбиелеумен байланысты этнографиялық ерекшеліктері қарастырылады.  Қазақ халқы келін алғаш босаға аттағаннан бастап, үбірлі-шүбірлі болсын деп әртүрлі халық арасындағы ырым-жырымдарды ұстанған.  Мәселен, жас түскен келіннің алдына бала отырғызып, ертерек бала көтерсін деп ырымдаған немесе ұл бала тусын деп алғаш сойылған малдың ұлтабарын жегізетін болған. Өзбекстандағы қазақтарда жастардың бірінші төсегіне алғашқысы ұл  болсын деп ұл, қызды қаласа, қыз баланы аунатып алатын болған. Ал, Түркменстан мен Қарақалпақстандағы  қазақтарда қыз жеңгелері келін қуыршақ жасап, жас нәрестені орамалға орап, жігіт жағына сататын болған.  Бұл да екі жасқа нәресте тілеу ұғымынан туған. Сондай-ақ аяғы ауыр жас келіндерге жаңадан сойылған малдың ұлтабарын жегізу ырымы да жас келін ұлды болсын деген мақсаттан туындаған. Түркменстандағы қазақтар қарақұсты өлгеннен кейін де  ақ матаға  орап, баланың тілі  шығып, мынау не? деп сұрағанша сақтаған. Егер  құс болмаған жағдайда жасанды бейнесін жасап, үйдің шаңырағына не  босағаға іліп қоятын болған. Белгілі этнограф Ә.Т. Төлеубаев өз еңбегінде халық арасында баласы  көп өлетін әйелде  қарақұс  бар, ол бала туылғанда жанын алып кетеді деген ұғыммен одан қорғану және сақтау үшін әр түрлі ырым-жырымдар жасалатынын айтады (13,214-б.(. Құрсақ шашу Өзбекстандағы қазақтарда да бүгінге дейін жалғасын табады. Сондай-ақ әйелдің тез босануына жасалатын «жарысқазан ырымы да қазақ арасында бүгінге дейін кездеседі. Баланың тез тууылуына әр түрлі магиялық ғұрыптар  босанатын әйелдің шашын тарқату, барлық түйіндерді шешу, түймелерді ағыту, сырмаларды ағыту, т.б. жасалады. Түркіменстан мен Қарақалпақстандағы қазақтарда толғатып жатқанда отқа май салу, әдіраспан шөбін түтету жиі кездеседі. Қарақалпақстанның Жаңаарық ауданында әйел босанып жатқан бөлменің төрт бұрышына мақта жабыстырған егер ол түсіп қалса тез босанады деген сенім болған. Мақта жабыстыру  Бұхара тәжіктерінде де кездеседі. Бұл  ырым баланың мезгілінен бұрын түсіп қалмай, дүниеге сәтті келуіне  көмектеседі. Орта Азия қазақтарында қырқынан шығарарда баланың қолына ақша қыстыртып, тырнағын сол рудан бір адамға алдыртады. Түркіменстан халықтарында қырқынан шығаруды шаш той деп те атау кездесіп қалады. Хорезмде баласы тұрмай не көп ауыратын отбасыларда кесілген шашты мазарға апару ғұрпы бар. Бұл әулиелер қолдап жүрсін деген сенімнен туған. Немесе кесілген шашты көбіне мата жыртысына орап, тұмар жасап баланың бас киіміне не киімнің артына тігіп қояды. Орта Азия елдеріндегі қазақтарда бала қырқынан шыққанға дейін 3  күн не  40 күнге дейін шам сәулесі өшпейтін. Мәселен, баланы  қырық  күнге дейін жалғыз қалдырмай жастығының астына пышақ, нан қоятын. Қарақалпақстандағы қазақтарда «баланың аяғы мықты болып жүгіріп кетсін» деп ырымдап малдың аяғын да босанған әйелге жегізу кездесетін болған. Сонымен бірге шілде бойы яғни қырқынан шыққанға дейін әйел бөлмесіндегі от өшірілмеген. Бала бесікке бөленгеннен соң бесік үстіне 7 түрлі зат: көрпе, шапан, кебенек, тон, жабу, жүген, қамшы тастайтын. Мәселен, тон мен шапан бала өз халқының адал ұлы   болсын, кебенек жабу- батыр болсын, жүген- ертерек атқа отырсын, т.с.с.. Ал қазіргі кездегі Өзбекстан қазақтарында әртүрлі заттар емес, ең бірінші тоғыз дастархан- ырысы мол болсын деп, онан ұйқысы қалың болғандығын тілесе, басқа да заттар жабылады. Түркменстанмен Қарақалпақстан қазақтарында абыройлы көп жасаған жеті адамның киімін жабады. Оның мәнісі баланың сол кісілердей болуын тілегендіктен.  Ал Қырғызстанда бесікке жабуды көп біле бермейді. Осы әдетпен  қырғыздарда - тоғыз зат, тәжіктерде – жеті зат жабылады. Бесік саларда істелінетін сатып алу ғұрпы Орталық Азия елдерінің барлық халықтарында кездеседі. Қырғызстандағы қандастарымызға қырғыздардан енген тағы бір әдет баланың үшке толғанда нағашыларына барып шаш алғызуы. Мұны шаш алғызу деп атайды. Сондай ақ  баланың нағашы жұрттан алатын бәсіресі де халық арасынан қалмаған.  Қазақтардың бала туу, оны тәрбиелеуге байланысты жиналған деректеріне қарағанда, жалпы қазақтар мен Орта Азия халықтарының бала туу және оны тәрбиелеуге байланысты ұстайтын салт-дәстүрлер мен наным-сенімдер, ырымдардың ұсқастығы байқалады. Бүгінде аталған елдердегі қазақ диаспорасы бала туу, өсіруге байланысты жасалатын дәстүрлерді бүгінде жалғастырып отырғанмен де орналасқан ортасына заманның жаңғыруына байланысты ұлттық дәстүрлердің кейбір элементтеріне өзгеше түр, мән бергендігін жоғарыда айтылған этнографиялық ерекшеліктерден байқау қиын емес. 
 « Өлген адамды жерлеу және артын күтуге байланысты жалпықазақи әдет ғұрыптар мен ерекшеліктер» атты тараушада  марқұмды әрулеу, оның артын күтуге байланысты жасалынатын әдет ғұрыптар аумақтар бойынша қарастырылған.  Өлікті Өзбекстандағы қазақтар «мәйіт» деп те атайды. Ертеден науқастың соңғы мезгіліндегі арыз-тілегін, арман өсиетін араздасу десе, Түркіменстандағы қазақтарда «ант мезгілі» деп те атайды. Өзбекстандағы қазақтарда марқұм көз жұмған соң «мейрам суын» (дәреттендіріп, оң жаққа салу)  беріп кісіні оң жаққа салады. Оң жақта жатқанда да тоңғанымдай не оң жақтағыдай жалғызсырағанымдай деп айтпасын деп, қыс кезінде қайтыс болса, мәйіттің үстін жауып қояды. Ал, Түркменстандағы қазақтар ел арасынан жиналған кейбір мәліметтерге қарағанда мәйіттің жүрек тұсына жерленгенше ақ шүберекке түйілген азғана топырақ қойылады. Бұл ғұрып тек аталған аймақта ғана емес, Батыс Қазақстан аумақтарында да кездесетіндігін белгілі этнограф Ү. Қыдыралин де өз мақаласында айтып өтеді.  Оның мәнісі «топырақпен біргесің» деген мағынаны білдіреді. Оң жаққа салуды Өзбекстандағы қазақтар «тәрбиелеу» деп атайды. Өлген күнін «шілдехана» деп те атайды. Қарақалпақстандағы қазақтарда да өліктің денесі қара жерге енгенше шырақты өшірмей бір адам болса да күтіп отырады. Осылай күзету қырғыздарда да жақсы сақталған. Өлген кісі тыныш өмірге кетті  деп, оны «қайтты» «қайтыс» болды деп қана атайтын. Орталық Азия халықтарында ертеде кісі таңертең қайтыс болса, түске дейін жерлейтін болған. Бұл ғұрып жергілікті халықтармен (өзбектермен) аралас мекендеген қазақтарда кездеседі. 
«Қазіргі кезеңдегі Орта Азиядағы  қазақтардың Отанға оралуы және бейімделу мәселелері» атты алтыншы бөлімде Орта Азиядағы қазақ диаспорасының Отанға оралу барысы мен орнығу мәселелері, Репатрианттардың жергілікті ортаға бейімделу проблемалары  қарастырылған. Соңғы жиырма жылда сырттағы қандастарымыз өздері тұрып жатқан елдердің саяси-әлеуметтік жағдайларының тұрақсыздығы мен кейбір қажеттіліктерінің орындалмауына байланысты (қазақ мектептерінің жабылуы, басшылық орындарға алмау, жұмыссыздық т.с.с.) тарихи Отанға оралуда. Осыған байланысты елімізде көші-қон департаменті, Дүние жүзі қазақтарының қауымдастығы, Нұрлы көш, т.с.с мемлекеттік және қоғамдық орындар жұмыс істеуде.

Орта Азия елдерінен оралған қандастарымыздың басым бөлігі мәселен, Өзбекстан, Қарақалпақстандағы қазақтар Оңтүстік облыстарға орналасса, Түркіменстан, Қарақалпақстандағы қазақтар Ақтау, Ақтөбе облыстарына орналасуда. Дегенмен де мемлекеттің қаулысымен оларды Қазақстанның солтүстік аймақтарына да орналастырылып жатқандығы құжаттардан белгілі. Заң жобасына оралмандарды бейімдеу мен кіріктіру орталығы бойынша қосымша бап енгізілді. Заң жобасы қабылданған жағдайда оралмандар мен олардың отбасы мүшелерінің осы орталықтарда болу мерзімі және оларға бейімдеу қызметтерін көрсетудің тәртібі айқындалды. Оралмандарды бейімдеу мен кіріктіру орталықтарын құру ең алдымен, тәжірибе жүзінде, республика бойынша оралмандар едәуір көп қоныстанған Маңқыстау облысында жүзеге асырылуда. Бұл орайда Елбасымыз Н.Ә. Назарбаев Республика Үкіметіне, барлық облыстар мен Астана, Алматы қаласы әкімдеріне мүмкіндігінше өз бетімен көшіп келгендерге де қарайласу, қамқорлық жасау қажет екендігін үнемі ескертіп келеді.  Сонымен осы қандастарымызды бауырмалдықпен қарсы алып, олардың өз елінде өгейсімей, ортамыздан орын тауып, елге сіңісті болып кетуіне жағдай жасау. Мәселен, оларды әр ауданға, әр ауылға әр бөлімшеге орналастырғаннан гөрі бір жерге топтастыра орналастыруға тырысу керек. Себебі, қаймағы бұзылмаған халқымыздың игі дәстүрлерін сақтап қалған олар елімізде болып жатқан күрделі өзгерістерді таразылап, жаңаша ойлау мәселелеріне әсер етумен қатар, халқымыздың ұмытыла бастаған тамаша қасиеттерін тірілтуге, өткеннің өнегесінен үйренуге баулиды. Біртұтас орналастыру олардың бейімделуін тездетеді. 

Шетелдегі қазақтардың ата-мекенге оралуы  Қазақстан  мемлекетінің даму стратегиясының басым бағыттарының бірі болып саналады. Ұлттық қауіпсіздігімізді нығайтуда және экономикамызды жаңа еңбек ресурстары мен қамтамасыз ету үшін, Елбасымыз 2015 жылға дейін республика халқы санын 20 миллионға жеткізуді міндет етіп отыр. Сондықтан халықтың санын көбейтіп, құрамын нығайтатын, тарихи- демографиялық ғылым айқындаған екі жолды, табиғи өсіммен сырттан келетін көші-қонды тиімді пайдалану керек. Табиғи өсімді күшейту үшін жастарға әсіресе, жаңа отбасыларға, көп балалы аналарға, олардың жас ұрпақтарына Қазақстан үкіметі тарапынан жан-жақты, нақтылы түрде қамқорлық ұйымдастырылуы қажет.  Ал, сырттан келетін оң көші-қонға келсек, шет елдердегі қазақтарды елге қайтару үшін квотаны шектемей, қазақтар тұрған мемлекеттермен дипломатиялық жолмен көші-қон үрдістерін жеңілдетіп, тездету, ал көшіп келгендер үшін барлық жан-жақты жағдай жасау қажет. 

«Қорытынды» бөлімде негізгі ойлар тұжырымдалды.  Орта Азия елдерінің жергілікті этникалық тобын құрайтын қазақтар аумақтың  автохтонды халықтары: өзбек, қырғыз, түрікмендермен ежелден бірге қатар өмір сүрді. Ресей патшалығы Орта Азияның  елдерін жаулап алған соң ежелден бірге қатар жатқан туысқан халықтарды бір - біріне айдап салу  мақсатында  аумақтық- әкімшілікке бөлу жұмыстарын жүргізді. Осыған байланысты  өлкедегі халықтардың этникалық, сандық құрамы  айқындала бастады. Түркістан генерал-губернаторлығы кезеңінде жүргізілген аудандастырудағы өзгерістер халықтың дамуына, белгілі бір аймақта тұрақтануына кері әсер етті. Кеңес дәуіріндегі Орта Азия елдерінің әкімшілік бөлінулерін сипаттай отырып, мынандай қорытынды жасаймыз. Кеңес өкіметінің алғашқы кезеңіндегі әкімшілік -аумақтық бөлінулер патша өкіметінің әкімшілік бөлінуінің жалғасы іспеттес болды. Бұл кезеңдерде бөлінген ауылдық  Кеңестер саны мен  халықтардың қонысы нақты есепке алынбады, ауылдар мен селолардың әсіресе көшпелі ауылдардың нақты шекарасы болмады. Міне, Орта Азия елдері территориясындағы осындай әкімшілік бөліністер мен басқарудағы кемшіліктер, республикаларда аз санды ұлт өкілдерінің көбейіп, диаспораға айналуына бірден бір негіз болды деп айтуға болады.

Қазақтардың Орта Азияда қоныстану тарихына келетін болсақ, Кеңес дәуіріне дейін Өзбекстанның солтүстік шығысы бойын мекендеген ұлы жүз қазақтарының өз атақонысында отырған автохтонды халық екендігін дәлелдейтін тарихи құжаттар жеткілікті. Біз оларды  ертедегі қазақ, өзбек халықтарының этноқұрамын құраған,  қазіргі кезеңде өмір сүріп отырған рулардың ата қонысын мекендеген ежелгі тайпалармен байланыстырамыз. Шет жерлердегі қазақтың «ирредент» тобын құрайтын тағы бір бөлігі Түркіменстандағы Красноводск уезінде түркімендермен қатар мекендеген қазақтың кіші жүз руының адай тобын атауға болады. Сырттағы қазақтардың ендігі бір тобын халқымыз басынан өткізген ауыр да қиын тарихи оқиғалармен байланыстырамыз. 1924-1926 жж Орта Азия елдеріндегі этникалық-территориясын межелеу кезіндегі 42 үй арғындардың Қазақстан аумағына өтіп тұрғанына қарамастан өздерін Қырғызстан иелігінде қалдыруды өтініп, сонда қалады.

Шекара межелеу жергілікті жергілікті халықтардың талап тілегін қанағаттандыра алмады. Қазақстан мен Өзбекстан арасында даулы территориялар көп болды. Атап айтсақ, Ниазбек, Болат, Зеңгіата болыстықтары мен Қауыншы станциясы елді мекендерінде қазақтардың сан жағынан үстем болғандығына қарамастан Өзбекстанның құрамында қалдырғандығы жөнінде жоғарыдағы тарауда тарихи құжаттармен баяндаған болатынбыз. Сондай ақ тарихи құжаттардан белгілісі Ташкент қаласы жөнінде де қазақтар мен өзбектердің арасында дау болғандығы белгілі. Қазақтардың тағы бір бөлігінің Өзбекстан республикасы құрамында қалуының себебі архив құжаттарында көрсетілгендей 1942-1947 жж Қазақстанның қазіргі Сарыағаш, Келес аумағындағы жерлердің біраз бөлігінің өнеркәсіп орындарына қосалқы шаруашылық үшін жалға алуымен байланысты. Енді бір тобы 1950-1960 жж Қазақстанның Бостандық, Шыршық және Мырзашөл аудандары жерлерінің бір бөлігінің   Өзбекстанға жалға беруімен байланысты. Қазақтардың Орта Азияда шет жерлік аталынуы жоғарыда айтып өткендегі еріксіз ата қоныстан  ажыратылып бөгде мемлекеттің құрамында қалуы болса, екіншіден басқа да қоғамдық саяси жағдайлармен босқындыққа ұшырауымен, (ұжымдастыру,  ашаршылық,т.б.) сондай-ақ басқа да көршілес елдердегі өндіріс орындарына қомақты қаражат көзін табу мақсатында, т.б. жағдайлармен де барғандар жеткілікті.  Мәселен, ең бірінші қазақтардың төл Отанынан бөлініп қалуы 1924–1926 жж. Орта Азияның елдерінің этникалық-аумақтық шекарасын айқындаумен байланысты. 2. Ұжымдастыру кезеңіндегі солақай саясат пен 1932–1933 жж. ашаршылыққа байланысты қазақ халқының басына түскен қасірет. 3. 1942–1947 жж қазақ жерінің Өзбекстанның өнеркәсіп орындарына қосалқы шаруашылық үшін жалға берілуі, 4. 1956–1960 жж. Қазақстаннан Өзбекстанға жалға берілген жерлермен бірге кеткен қандастарымызды құрайды. Ал, енді Орта Азия елдеріндегі қазақ халқының егіншілігі олар көбіне «ақ егістік» түрлерін  бидай,  күріш оның қызыл тұқымын, тарыны көбірек еккен. Сонымен қатар олар бау-бақша өсімдіктері мен қатар жергілікті халықтардан қалыспай мақта өсіруді де білген.  Мал шаруашылығы Өзбекстанның қазіргі Бостандық, Бөке және Шатқал аудандарында, Қызылқұм шөлдерінде қазақтың құйрықты қойлары мен қаракүл қойларын өсірген. Сондай ақ соңғы аталған өңірдегі қазақтар тұз кәсіпкершілігімен де айналысса, Қарақалпақстандағы қазақтар балық аулауды жетік меңгергендігін тарихи зерттеулерден айқындадық. Орта Азия елдеріндегі қазақтардың отбасылық әдет-ғұрып, салт-дәстүрлеріне келетін болсақ аталған аумақтағы қазақтардың әрқайсысының өзіндік ерекшеліктерімен қатар әдет- ғұрып, салт дәстүрлерде қазақи дәстүрлі мәдениеттің сақталуымен бірге жергілікті басым ұлттың мәдениет элементтерінің ықпалдастығын жоққа шығара алмаймыз. Ол әсіресе Өзбекстандағы қазақтарда айқынырақ байқалады. Өзіндік дәстүрлі мәдениетін сақтаған Түркіменстандағы қазақтар өздерінің тарихи Отанындағы қандастарымен (Маңқыстаудағы қазақтар) бір, тығыз байланыста екендігін көрсетеді. Ал, Қырғызстандағы қазақтардың отбасындағы әдет ғұрып, салт дәстүрлерде екі халықтың мәдениет элементтері ұштасатындығын көрсете келіп, екі халықтың некеараласу тенденциясы Орта Азия елдеріндегі басқа жергілікті халықтарымен салыстырғанда жоғары екендігін байқатады. Отбасылық әдет-ғұрып, салт-дәстүрлердің ішінде марқұмды әрулеуге байланысты жасалынатын әдет ғұрып, салт дәстүрлер Орта Азияның басқа халықтарының дәстүрлерімен ұқсастығын байқатады. Оның себебі, өліктің артын күту негізінен мұсылмандағы шариғат жолының бір екендігімен түсіндіруге болады. Осыған байланысты елімізде көші-қон департаменті, Дүние жүзі қазақтарының қауымдастығы, Нұрлы көш, т.с.с мемлекеттік және қоғамдық орындар жұмыс істеуде. Орта Азия елдерінен оралған қандастарымыздың басым бөлігі мәселен, Өзбекстан, Қарақалпақстандағы қазақтар Оңтүстік облыстарға орналасса, Түркіменстан, Қарақалпақстандағы қазақтар Ақтау, Ақтөбе облыстарына көптеп орналасуда. Дегенмен де мемлекеттік квота оларды Қазақстанның солтүстік аймақтарына да орналастыруға бөлінген. Сонымен сырттағы қандастарымыздың тарихи отанға оралуы халқымыздың санын ғана өсіріп қоймайды, халқымыздың бай этномәдени құндылықтарын сақтап, жандандыруға да ықпалын тигізеді. 

КАЛШАБАЕВА БИБИЗИЯ КЕНЖЕБЕКОВНА
Казахи Средней Азии
(историко-этнорафические исследования)

Диссертационная работа посвящена актуальным проблемам этнической истории и этнографическим особенностям казахов Средней Азии, оказавшихся за пределами этнической родины по тем или иным историческим причинам. В ней на основе архивных документов прослеживаются процессы формирования казахов как ирреденты и диаспоры, история их переселения, а также особое внимание уделяется вопросам сохранения самобытности традиционной культуры и этнографическим особенностям, сложившимся в инонациональной среде. 

Актуальность исследования темы. В условиях формирования национальной идей Республики Казахстан особую актуальность обретает проблема исследования этнической истории, консервации традиционной культуры соотечественников, их этнокультурных процессов протекающих в инонациональной среде. Общественно-политические, социально- экономические и культурные процессы происходящие в условиях современной мировой цивилизации имеют непосредственное отношение к странам Среднеазиатского региона, так как эволюция исторического, этнокультурного развития казахов зарубежья является неотьемлемой частью истории единого казахского этноса. Поэтому не вызывает сомнения акиуальность исследования процессов влияния местного населения ее формирование общностей и особенностей в традиционной культуре казахского этноса как одной из проблем этнологической науки. Это дает возможность не только сохранить этнокультурные наследие и возродить историко-этнографическую самобытность казахов зарубежья, но и способствовать популяризации передовых образцов традиционной культуры казахов. 

Целью диссертационного исследования является история формирования казахской диаспоры, ее самобытность и особенности традиционной культуры. 

Задачами исследования  являются:

- исследование истории административно-территориального управления республик Средней Азии, 

- на основе архивных и специальных документов анализ процессов формирования и переселения казахской диаспоры,

- определение родового состава, его исторической преемственности, центров компактного расселения, 

-анализ демографической динамики на основе статистических материалов, 

- рассмотрение вопросов сохранения преемственности традиционного хозяйстве,

- материальной культуры их изменения под воздействиям местных условий, 

- выявления взаймовлияния семейно-брачных традиций, как местного населения, так и казахкой диаспоры, 

- установления причин возвращения соотечественников на историческую родину, их адаптации в новых условиях. 

Научная новизна диссертационного исследования: Впервые в диссертации всесторонне рассматриваются этническая история, этнографические особенности быта и культуры, сохранения и изменение традиционной культуры казахов в инонациональной среде, проведены компаративный анализ и комплексная изучение казахской диаспоры в Средней Азии. В ходе исследования была:

· систематизирована история изменения административно-территориального упаравления со времен царской России до современности;

· выявлена история формирования казахской диаспоры и ирреденты, обьективные и субьективные причины их переселения в Средней Азию;

· на основе архивных и полевых материалов было доказано, что некоторые приграничные районы Узбекистана являются исконно казахскими территориями проживания, а также системно проанализированы документы, указывающие на территориальные споры при этнически-территориальным размежевании среднеазиатских республик. 

· определены родовой состав казахской диаспоры и его преемственность с древними племенами на основе источников и указаны центры их комплексного расселения;

· на основе статистических данных и переписи населения показана динамика роста и падения численного состава казахской диаспоры;

· в ходе проведенного анализа выявлены особенности сохранения и изменения традиционного хозяйства казахов в зависимости от характере расселения (компактности или дисперстности) казахской диаспоры; 

· дан сравнительный анализ особенностей материальной культуры (жилище, одежде, традиционной пище и др) и изменений, вызванных условиями инонациональной среды;  

· на основе полевых материалов были опрелены характер, направление сохранение и изменения семейно-брачных традиций казахов Средней Азии.

· Рассмотрены основные тенденции и региональные особенности этнокультурных процессов казахов их влияние на этническое развития казахской диаспоры; 

· на основе статистических материалов выявлены основные факторы

возвращения казахов на историческую родину и их адаптации.

Основные положения, выносимые на защиту: 

· До октябрского перевората не было четкого разграничения этнической территории Средней Азии  на республик на основе общности этногенетических корней  и целостности этнического пространства. Национально-территориаль-ные размежевания 1924-1930 гг., которые привело к образованию новых Среднеазиатских республик на основе этнического принципа не претерпело существенных изменений по настоящее время. 

-На основе исторических источников выявлено, что казахские роды Канглы, Джалайр являются коренным населением Средней Азии . Часть казахов, проживающая в приграничных районах Узбекистана (Ташкентский, Сырдарьинской, Джизакской) и Туркменистана (Балканской) образует ирреденту, другая часть, оказавшаяся в некоторых областях Узбекистана, Кыргызстана, Туркменистана, Таджикистана по известным историческим причинам составляет диаспору. 

- На основе впервые изученных архивных документов выявлено, что при размежевании территорий республик Средней Азии были учтены интересы казахского населения волостей Ниязбек, Болатовской, Зенгиата, села Каунчи Ташкентского уезда, джайляу Сусамыр, Канжайляу, села Аргын Кыргызстана. В связи с этим казахи вышеназванных территорий оказались вне исторической родины. Другая часть казахской диаспоры Средней Азии сформирована вследствии насильственной коллективизации, голода и трудовой миграции. Также численность казахской диаспоры увеличилась по причине отвода арендных казахских земель в пользу Узбекистана в 1942-1949 44г., 1956-1963 гг. 

- В результате научных исследований, анализа архивных документов и полевых материалов были установлены родовой состав и расселение казахов Средней Азии.  В частности, в северо-восточных районах Узбекистана проживают казахи Канглы, Шанышкылы, Джалайр, Ошакты, Дархан  Старшего жуза, небольшая часть представителей родов Среднего жузе (Аргын, Найман, Кипчак, Конырат и др) . В районе |Бухары, Навой проживают представители Среднего и Младшего жузов, в Туркменистане представители рода Байұлы. До настоящего времени представители всех указанных родов, и в особенности казахи Узбекистана , стараются проживать компактно, расселяясь по родовому принципу. 

· Была обнаружены неточность, неполная достоверность статистических данных и итогов переписей населения, проведенных в разное время до 1930-х годов Советской власти. Со ІІ пол. ХІХ в. по І пол. ХХ в. доля казахов в составе населения Ташкентского уезда была значительно выше (например, по статистическим данным 1868 года численность казахов составляло свыше 144 тыс., в то время как численность узбеков – 34 тыс.) Однако с 1920 года доля казахов по данным статистики начинает уменьшаться. В связи с прибытием коренного населения из центральных областей Узбекистана и др. факторами. 

· Основными видами этноэкономики казахов Средней Азии традиционно являются земледелие и скотоводство. Земледельческая культура  казахов по сравнению с культурой местного населения преимущестенно состойт из зерновых злаков. Казахи же Туркменистана и Кыргызстана в основным заняты скотоводством. В районах смешанного проживания наблюдается тенденция к слиянию типов ведения хозяйства. 

· Начиная с 50-х годов 20 века наблюдается взаймовлияния элементов материальной культуры коренного населения и казахов, что проявляется в особенностях поселения, типов построек, национальной одежды, системы традиционного питания и др. 

· На основе анализа полевых материалов выявлены взаймовляния и сходство в осуществлении свадебных, родильных, похоронно-поминальных обрядов казахами, проживающими в Узбекистане и Каракалпакстане. В Кыргызстане становится частого обихода распространения межнациональных браков (кыргыз-казашка.). Казахи Туркменистана, несмотря на ряд региональных особенностей, в целом сохраняют неизменными свои обряды и традиции. 

· Впервые годы независимости РК большая часть наших соотечественников из Узбекистана и Таджикистана переселилась южные области Казахстана, а казахи Туркменистана и Каракалпакстана обоснавались в Мангистауской и Актюбинской областях. В целях их успешной адаптации на исторической Родине необходимы дальнейшие меры по совершествованию работы Агентства миграции РК, содействовать ускоренному решению их социально-экономических проблем, а также использовать и внедрять привнесенные из другой среды научно-образовательные инновации.    

The Kazakhs of Central Asia

(historic-ethnographic studies) 
The present dissertation is devoted to one of the acute and most complicated problems of ethnic history  and ethnic peculiarities of Central Asian Kazakhs, living outside their own territory due to several historic reasons.  Here on the basis of different written records, represented by various languages, and also on the materials of folk literature are researched the reasons, context and character of the Kazakh Diaspora and irredentism where survived the traditional culture.  

The actuality of dissertation. The integration of Kazakhstan territory into the international community and formation of it’s national idea makes ethnic history issues, keeping thee traditional culture of our kinsmen abroad one of the major historical events of this period. At present time the practical needs and scientific interests of our societies to the role had been playing by ethnic and cultural processes in the region of Central Asia has driven the interest of researchers to this historical phenomenon. Unfortunately, the problem of Kazakhstan’s connection and ties with Kazakh people abroad  still hasn’t become the subject of all-comprehensive, deep research. Historical research of this phenomenon is also important for the reconstruction of cultural heritage, moral and spiritual development of society. 

 The goal of the research is defining of the context, character and outcomes of Kazakhs Diaspora traditional culture character.

The tasks of the research are:

 -studies of the history of administrative-territorial management of Central Asian republics;

- investigation of processes of migration of Kazakh people on the basis of archival and special documents; 

- defining of tribal composition, argumentation of chronology, setting dynamics, and peculiarities of its settlement processes;

- the analysis of demographic dynamics on the basis of statistic data;  
- investigation of the questions of keeping traditional material life;

- studies of material life and local conditions under which they appeared; 

- making clear the interconnection between family-marital traditions among local population and Kazakh people;

- investigation of the reasons of coming back Kazakhs to the motherland and adaptation at new circumstances;

- was shown the prerequisites and reasons of their settlement to Central Asia; 
- on the basis of archival and field studies was proved that some border regions of Uzbekistan were Kazakh territories and also systematic analysis of documents laid in the foundation of border disputes solving at present period;  
- was defined the tribal composition of Kazakh Diaspora and its connection with ancient tribes having been inhabited these territories certain places; 

- on the basis of statistic data and census is shown the dynamics of growth and fall of Kazakh Diaspora population;

- in the course of analysis are researched the peculiarities of keeping and changing the traditional economic system of Kazakhs in accordance with their settlement;

- is given the comparative analysis of peculiarities of material life 9dwellings, clothes, traditional food, etc.) and changes caused by innovative environment conditions;  

- on the basis of field materials were defined the character, direction and keeping of family-marital traditions of Kazakhs in Central Asia;

- were shown the main tendencies and regional characteristics of ethno - cultural processes in Kazakh Diaspora and their influence to their ethnic development; 

- on the basis of statistical data were defined the main factors affecting the process of re-emigration Kazakhs back. 

Main results of the work:  

- before the October riot 1917 there was no an exact division between republics of Central Asia made on the basis of their common ethnic roots and ethnic integrated space. National-territorial division made in 1924-1930-s led to the foundation of new republics in Central Asia on the ethnic principles which haven’t changed till nowadays;
- on the basis of historical researches is shown that Kazakh tribes of Kangly, Jalair belongs to the indigenous population of Central Asia. Part of Kazakhs living in bordering regions of Uzbekistan (Tashkent, Syr-Daria and Jizak regions) and Turkmenistan (Balkan)    is forming irredentist population, the other part of Kazakhs in some regions of Kyrgyzstan, Uzbekistan and Turkmenistan consists of Diaspora due to certain historic reasons;

- on the basis of first analyzed data is shown that during the division Central Asia republics were accepted the interests of Kazakh population  of Niyazbek, Bolat, Zengiat, Kaunchi village of Tashkent region, Sysamyr jaylau, and Argyn village if Kyrgyzstan Due to these reasons the Kazakh were out of their motherland.  The other part of Kazakh Diaspora was formed because of volatile collectivization, famine and labor migration. Also the number of Kazakh Diaspora was increasing due to renting of Kazakh lands by Uzbekistan in 1942-49, 1956-63.  
 
- at the result of scientific research, analysis of archival documents and field studies was established the tribal composition and settlement of Kazakhs in Central Asia. In northern-eastern parts of Uzbekisran are living the Kazakhs belonging to Kangly,Shanyshkyly, Jalair, Oshakty, Darkhan, of Senior Juz and small part of Middle Juz. In the region of Bukhara, Navoi are living the representative of Middle and Junior Juzes, in Turkmenistan people from Bayuly tribe.


- were shown mistakes and lack of verification in statistical data and census of population taking place in 1930-s by Soviet power. From II half of XIX to I half of XX centuries  the share of Kazakhs in population of Tashkent region was higher (for example, in 1868 Kazakh were more than 144,000 while the Uzbeks estimated as 34, 000. But since 1920-s the share of Kazakh began to decrease due to Uzbek migration here from central regions of republic.


- the main types of ethno-economic of Kazakhs were traditionally land cultivation and cattle breeding. Land cultivation system of Kazakhs in comparison of culture of locals consisted of crops mainly. The Kazakhs of Turkmenistan and Kyrgyzstan were mainly involved in cattle breeding. 

- beginning with 50-s of XX century is seen the mutual influence of material culture of Kazakhs and Uzbeks, displayed in traditions of cooking, dwellings, national clothes, etc.  
-On the basis of analysis of field materials is revealed the mutual connection and similarities in funeral traditions of Kazakhs, living in Uzbekistan and Karakolpakstan. In Kyrgyzstan mixed marriages became widely spread (Kyrgyz-Kazakh).   The Kazakhs of Turkmenistan in spite of regional peculiarities continue to keep the traditions. 

- for the first time independence period of RK the major part of our kinsmen from Uzbekistan and Tajikistan moved to southern regions of Kazakhstan, and Kazakhs of Turkmenistan and Karakolpakstan settled on the territory of Mangistau and Aktobe regions, For their successful adaptation we need to further measures on solving the social problems of newcomers from the side of  Agency on migration of RK. 

